
AREHETO NY JIRO

 Eny àry. Ity ve ilay…[Hoy ny rahalahy iray hoe, “Ity no
fanamafisam-peonao.”—Mpand.] Ity no tena izy? Misaotra

anao, tompoko. [“Ity no fanamafisam-peo mandeha.”] Eny,
tompoko. Eny àry. Hitako fa manako kely izy ireo eo, ary noho
izany…Manao ahoana, ry sakaiza. Afaka mandre ahy tsara
mihitsy ve ianareo ery aoriana ery? [Hoy ny fiangonana hoe,
“Eny.”] Izany no nampijanona an’ilay izy.Misaotra anareo.
2 Olona iray manana tombontsoa tokoa aho, izao maraina
izao, ny tonga eto amin’ity lampihazo ity, taorian’ny
nanomezana fijoroana vavolombelona mihaja tahaka an’izany;
mba hanandrana ny—ny hametraka amboniny kely fotsiny
eo amin’izay nolazain’izy ireo, mba hitondra fitahiana ho
antsika raha nankasitraka isika izao maraina izao. Ankehitriny,
nahamarika aho fa ny sasany tamin’izy ireo dia tena…
3 [Miteraka feo miverina ilay firafitry ny PA. Hoy ny rahalahy
iray hoe, “Heveriko fa izahay dia tokony hametraka azy, ity,
eo afovoany, Rahalahy Branham.”—Mpand.] Eny àry, tompoko.
Tsaratsara kokoa ve izao?
4 Miaraka amin’ny sasany amin’ireo lehilahy eto, ahoana no
nitenenan’izy ireo, ary saiky ny tsirairay avy…Eny, ny tsirairay
avy dia nanana fijoroana vavolombelona tena namiratra,
manjelatra. Toy ny ahoana no ankasitrahako an’izany, izany
fijoroana vavolombelona tsara izany ho an’ny Tompo!

Ankehitriny dia hanatona ny Teny isika.
5 Ary izaho, amin’ity herinandro ity, dia nanapa-kevitra
tao am-poko aho ny tsy hihazona ny olona mandritr’ireo ora
roa na telo ireo, mipetraka, mihaino ahy. Teneniko aminareo
hoe nahoana aho—aho no manao an’izany, ry sakaiza. Tsy
nianatra aho, ary amin’ny alàlan’ny tsindrimandry irery ihany
no ahafahako miresaka. Ankehitriny, ny lehilahy iray manana
fianarana, rehefa izy no voatsindrimandry, ihany koa; fa afaka
manazava an’izay resahany izy, amin’ny alàlan’ny fianarany,
mampiasa an’ireo teny izay hamela ny olona hahafantatra
an’izay lazainy. Tsy manana fianarana iray, dia tsy maintsy
maka an’ireo mari-pamantaran’ny natiora aho ary maneho
amin’ny alàlan’ny tsindrimandry izay azoko. Ary izany nomanao
an’ilay izy ho tena sarotra, matetika, ho azon’ny olona marina
tokoa. Hitantsika fa tena voahelingelina aho mikasika an’izany
mandra-pahitako tao anatin’ny Baiboly fa nanao an’ilay fanao
iray ihany Andriamanitra, ireo fomba iray ihany.
6 Mahamarika isika, ohatra i Jaona Mpanao-batisa, nefa tsy
manana filazana mikasika ny fianarany isika, ary tamin’izany
fotoana izany, rehefa izy—rehefa nivoaka avy tany an-efitra

izy, dia nanomboka niresaka tamin’ny—ny…ny fikambanany,
fiangonany tamin’io andro io. Ary mahamarika isika hoe ahoana
no nanehoany an’ilay izy. Hoy izy hoe, “Ianareo taranaky ny
bibilava.” Hitanareo, izany no nahazatra azy, ny natiora sy ny
an-efitra; amin’ny teny hafa, zavatra izay fetsy sy mitsoriaka,
ary mamitaka. Ankehitriny, ny lehilahy hafa iray dia mety afaka
nampiasa teny iray izay hilaza hoe “mpisandoka” na teny iray
izay azo ampiasainy hanehoana an’izany. Fa Jaona dia nampiasa
ny teny hoe “bibilava.” Heveriko fa azon’ny olona rehetra izay
noresahany.

7 Koa noho izany dia hoy izy hoe, “Aza manomboka
mieritreritra hilaza ao anatin’ny tenanareo, hoe, ‘izahay dia
mikambana amin’ity ary izahay dia mikambana amin’itsy,’
satria teneniko aminareo, fa Andriamanitra dia mahay avy
amin’ireto vato eto ireto,” hitanareo, hitanareo, tsy zavatra hafa
malaza iray. “Andriamanitra dia mahay avy amin’ireto vato
ireto.” Tao amin’ny natiora no nanehoany an’izany.

8 Ary, koa, “Mipetraka eo am-pototry ny hazo ny famaky.”
Rahalahy iray nampianarina tsara, miaraka amin’izany
tsindrimandry iray izany ihany, dia mety nilaza hoe,
“Handringana izy.” Hoy izy hoe, “Eo amin’ny fototry ny hazo
ny famaky.” Izany no mandringana an’ilay izy, na ahoana na
ahoana, hitanareo, noho izany izy—fantany fa izany ilay izy.
Nanana an’ireo fanehoana ireo fotsiny izy, satria tsy nanana
fianarana mihitsy angamba izy.

Ndao isika hanondrika ny lohantsika vetivety fotsiny.

9 Manana fangatahana ho an’ny vavaka aho eto. Satria, izany
no asam-panompoako, mivavaka ho an’ny marary. Manana
fangatahana sasantsasany aho eto, fangatahana sasantsasany
tena miavaka. Ary fantatro fa misy maro eto. Ary raha misy
sasany, izao maraina izao, izay te-ho tsarovana? Eny, raha
hanangana ny tànanareo amin’Andriamanitra fotsiny ianareo,
manaova hoe, “Izaho…” Ankehitriny dia hazòny fotsiny ny
fangatahanareo raha mivavaka isika.

10 Ry Rainay any An-danitra, manatona Ny Fahamasinanao
izahay ankehitriny, amin’ny alàlan’ny Anaran’Ny Zanakao
Masina, ny Tompo Jesosy, mba hametraka an’ity fangatahana
ity, an’ny olona tsirairay izay nanoratra ny fangatahany, izay
ananako eto an-tànako izany. Indrindra ny zanakavavy tanora,
tsara tarehy an’io rahalahy io izay torotoro tao anatin’io lozam-
pifamoivoizana io. Mivavaka ho an’io zaza io aho, Tompo. Ary
mivavaka ho an’ireo fangatahana hafa rehetra aho. Ary ireo
izay miafina aminay ankehitriny, fa amin’ireo izay nanangana
ny tànany irery ihany; fa Ianao no Andriamanitra tsy manam-
petra, ary Ianao no mahafantatra ny antony tsirairay sy
ireo fangatahanay rehetra. Mivavaka izahay mba Hamalianao.

Satria Ianao no nampanantena an’izany, dia mino an’izany
izahay.
11 Ary mangataka izahay ankehitriny mba Handraisanao
an’ireto teny vitsy izay hovakianay ireto, ka hanindrimandry
azy ireo aminay, Tompo, raha miandry Anao izahay. Enga anie
ny Fanahy Masina hanakaiky ny tsirairay avy, ka hanambara
aminay ny fandikana ny Teny. Fa mangataka an’izany amin’ny
Anaran’i Jesosy izahay. Amena.
12 [Hoy ny rahalahy iray hoe, “Rahalahy Branham, afaka
manao fanandramana iray ve izahay ka hahita raha hety ilay
izy?”—Mpand.] Eny, tompoko, rahalahy, karakarao fotsiny. Mety
tsara izany. Raha mbola mamadika aho ankehitriny, izaho
manana ny…
13 Taloha aho dia afaka nahatadidy an’ireo Soratro sy ny sisa,
tsy nanana na—naoty iray, fa hatramin’ny nihoarako ny dimy
amby roapolo taona, dia tsy mety tsara intsony izany. Tsy
maintsy mitadidy azy amin’ny alàlan’ny fanoratana azy aho.
Ankehitriny isika dia…
14 Tsaratsara kokoa ve izao? Afaka mandre an’izao tsaratsara
kokoa ve ianareo? Tsia. Any aoriana, manozongozona ny lohany
izy ireo. Angamba…[Hoy ny rahalahy iray hoe, “Tokony
hitsangana eo anoloan’ilay izy mihitsy ianao.”—Mpand.] Tokony
hitsangana…[“Eo anoloana mihitsy.”] Marina. Ary hanao
ahoana ity tahaka an’izao, afaka mandre an’izao ve ianareo?
Ahoana ny amin’izao, tsaratsara kokoa ve izao? Mahafinaritra.
Tsara izany.
15 Ankehitriny dia maniry aho ny hiantso ny fifantohanareo
eo—eo amin’ny Isaia 42:1-7, ary koa eo amin’nyMatio 4:15-16.

Indro ny mpanompoko, izay tantanako; ny voafidiko,
izay sitraky ny fanahiko; napetrako tao aminy ny
fanahiko: hamoaka fitsarana ho an’ny Jentilisa izy.
Tsy hiantsoantso izy, na hanandratra, na hanao ny

feony ho re eny an-dàlambe.
Tsy hotapahiny ny volotara torotoro,…tsy hovonoiny

ny lahin-jiro manentona: hamoaka fitsarana amin’ny
fahamarinana izy.
Tsy ho reraka na ho kivy izy, mandra-pametrany

fitsarana amin’ny tany: ary ireo nosy hiandry ny lalàny.
Izao no lazain’ny…ny TOMPO, izay nahary ny lanitra,

sy nanenjana azy ireo; izay namelatra ny tany, sy izay
mivoaka avy aminy; izay manome mofo ny olona eo
aminy, sy fanahy ho an’ireo izay mandeha eo aminy:
Izaho ny TOMPO no efa niantso anao tamin’ny

fahamarinana, sy hihazona ny tànanao,…hiaro anao,
ka hanome anao ho fifanekena ho an’ny olona, ho
hazavana iray an’ny Jentilisa;

Hampahiratra…ny maso jamba, hamoaka…
mpifatotra avy ao amin’ireo tranomaizina, ary ireo
izay mipetraka ao amin’ny aizina avy ao…tranon’ny
tranomaizina.

16 Ary ankehitriny ao amin’nyMasindahyMatio 4, manomboka
amin’ny andininy faha-12, izao no vakiantsika.

Ankehitriny rehefa ren’i Jesosy fa natao tao an-
tranomaizina i Jaona, dia nandeha nankany Galilia izy;

…niala tany Nazareta, dia tonga ka nonina tao
Kapernaomy, izay eo amoron-dranomasina, an’ny
zaratanin’i Zebolona sy Naftaly:

Mba hahatanteraka an’izay nampitenenina an’i Isaia
mpaminany, nanao hoe,

Ny tanin’i Zebolona, sy ny tanin’i Naftaly, any
amoron-dranomasina, any an-dafin’i Jordana,
Galilian’ny Jentilisa;

Ny olona izay nipetraka tao amin’ny aizina dia nahita
hazavana lehibe; ary ireo izay nipetraka tao amin’ny
faritry ny aloky ny fahafatesana no niposahan’ny
hazavana.

Tamin’izany andro izany dia nanomboka nitory
teny Jesosy,…nanao hoe, Mibebaha: fa antomotra ny
fanjakan’ny lanitra.

17 Ny Tompo anie hitahy Ny Teniny! Ankehitriny ny
lohahevitro izaomaraina izao dia:Areheto Ny Jiro.Ary haingana
mihitsy arak’izay vitako, mba ahafahanareo mivoaka ho an’io
fifamotoana manaraka io ankehitriny, izay afaka dimy amby
efapolo minitra eo.
18 Fantatrareo, Atoa. Mc Anally, heveriko fa manatrika izy.
Nahita ny fiarabeny aho tao ivelany. Fotoana vitsy lasa
izay, nipetraka izahay, iray tamin’ireo diako voalohany teto
Arizona, handeha hihaza. Nipetraka teto izahay teo akaikin’ny
Superstition Mountain. Efa ela be no nandrenesako an’ilay
izy, ary nandre angano maro izay efa notenenina mikasika
ny Superstition. Tsaroako aho nitady an’izany, ny fotoana
voalohany; talohan’ny andro tamin’izany, ary aloka matoatoa
lehibe iray no nihantona teo amin’ny atsinanako, izay fantatra
hoe ny Superstition. Efa nandre mikasika an’ireo Indiana aho,
ahoana fa tsy nanatona an’izany izy ireo, ahoana fa natahotra
izy ireo, ahoana fa ratsy fitondra azy ireo ny Espanöla tamin’ireo
andro voalohany rehefa nitady volamena izy ireo. Nilaza izy
ireo fa ireo fanahy ratsy no mipetraka ao anatin’izany. Nanaitra
ny fahalinako izany rehetra izany. Saingy nanana jiro fanao
am-paosy iray fotsiny aho, mba hijery an’ilay Superstition,
voalohany.

19 Ary tamin’izay fotoana izay dia nandinika aho mandra-
paha, afaka kelikely, nanomboka nihetsika teo ambonin’ilay
aizina ny famirapiratan’ny masoandro. Ary rehefa nanao izany,
dia izany no nanasaraka ny aizina tamin’ny mazava, ary
nanosika ny aizina nankany aoriana. Farany, tonga hatreo
amin’ny hahavony izy, teo an-tampon’ilay tendrombohitra,
ka izany no naneho ny Superstition tamin’izay naha-izy
azy mihitsy. Nanazava izy ary naneho an’izay naha-izy
azy. Ary ireo horohoro sy tahotra rehetra izay nananako
mikasika ny Superstition, rehefa namiratra tamin’ny heriny teo
ambonin’izany nymasoandro, dia nanjavona tanteraka.
20 Ny masoandro no mpanjakan’ny hazavana rehetra eto
amin’ity tany ity, ao amin’ireo hazavana ara-boajanahary.
Tsy mampaninona na hazavana noforonina firy no azontsika
ananana, ary taratra elektrika lehibe firy no azontsika vokarina;
rehefa miposaka io masoandro io, dia matroka ny sisa rehetra
amin’izy ireo.
21 Izany ilay zavatra iray ihany amin’ny Tenin’Andriamanitra.
Rehefa miposaka ny Tenin’Andriamanitra, ireo finoanoam-
poana rehetra, fanatisma ara-anaram-piangonana sy ny sisa,
dia manjavona, ary izany no maneho an’izay maha-izy azy
marina tokoa. Andriamanitra, tany amin’ny voalohany, dia
nanao hoe, “Aoka hisy mazava.” Ny Hazavana dia tonga fotsiny
ihany, ny Hazavana marina, ny Hazavana mpanjaka, dia tonga
amin’ny alàlan’ny Tenin’Andriamanitra. Nanasaraka ny mazava
amin’ny aizina Andriamanitra, tany amin’ny voalohany. Ary ny
Tenin’Andriamanitra, tonga voaseho, dia manasaraka foana ny
Mazava amin’ny aizina.
22 Ny olona dia afakamisehomiaraka amin’ity, itsy, na ny hafa;
afaka miseho ireo isma, Kominisma, Fasisma, ary afaka miseho
ireo isma hafa rehetra; finoanoam-poana, fombam-pivavahana,
na mety ho inona ilay izy, mety miseho. Fa rehefa io Hazavana
mpanjaka an’ny Baiboly io no miseho, ireo finoanoam-poana
rehetra sy ny sisa…Fa, hitanareo, fantatsika fa eo izany,
saingy mandra-pahatongan’Izany ho voamarina, manaporofo
Ny Hazavany; amin’izay fotoana izay isika dia tsy manana zò
hiady hevitra hanohitra an’Izany, satria Izany nomampanjavona
ny hazavana hafa rehetra. Hoy Jesosy hoe, “Aoka ny tenin’olona
rehetra ho lainga, fa ny Ahy ho ny Fahamarinana.” Ny Teniny no
ambony eo amin’ny tenin’olona rehetra, ambonin’ny rehetra, ny
zavatra rehetra. Ny Teniny no Hazavana.
23 Ary fantatsika fa tamin’ny voalohany dia tsy maintsy
nanjavona sy malomaloka ary maizina izany, raha nihodina
ny tany, ka fantatr’Andriamanitra fa nila hazavana Izy.
Ankehitriny, efa tao anatin’ny tany ny Voany, satria Izy no
namboly azy tao. Ankehitriny dia nila hazavana Izy hamoaka
an’io voa io, hanao an’io voa io ho velona, satria efa teo ilay voa.

24 Tahaka azy tao amin’ny taona tsirairay fotsiny, niteny
tamintsika an’izay hiseho tao amin’ny taona tsirairay
Andriamanitra. Ny zavatra tokana Ilainy dia ny fanehoana ny
Hazavan’Andriamanitra eo ambonin’io Soratra io, hanao azy ho
velona ho an’io taona io. Izao fotsiny…?…Ary hataony izany
raha mbola afaka ho tonga eo amin’ny Teny foana ny Hazavana.
Raha lonaka ny Teny, dia hanao azy ho velona Izany raha teny
fikasana iray ho an’io andro io ilay izy.
25 Mety mamboly vary ianareo amin’ny fotoana iray, na voa
amin’ny fotoana anankiray hafa. Ny sasany tonga miadana
kokoa noho ireo hafa, satria miankina amin’ny vanim-potoana
izany.
26 Tonga amin’ny vanim-potoana ny Tenin’Andriamanitra, ny
lalàna sy ny fahasoavana, sy ny sisa, araka ny nitetezantsika
an’ireo taona. Ary, isan’andro, izany dia nazavain’ny
fanehoan’ny Hazavana izay mamoaka an’ilay—ilay Aina izay
ao anatin’ilay Voa.
27 Amin’ny alàlan’ny Tenin’Andriamanitra, no mihiratra
ny masoandro androany, satria ilay tena masoandro izay
sitrahantsika mihitsy dia Tenin’Andriamanitra tonga voaseho.
Io tena taramasoandro izay hitantsika ao ivelany ao io mihitsy
dia tsy inona fa Tenin’Andriamanitra, rehefa hoy Izy hoe, “Aoka
hisy mazava.”
28 Ary ahoana moa raha hoy Izy hoe, “Aoka hisy mazava,”
nefa tsy nisy mazava? Amin’izay fotoana izay dia tsy
Andriamanitra no niteny. Rehefa hoy Andriamanitra hoe,
“Aoka hisy,” dia hisy eo. Ary noho izany dia hitantsika fa ny
masoandro izay sitrahantsika ankehitriny dia ny fanehoana ny
Tenin’Andriamanitra voateny tao amin’nyGenesisy.
29 Ary fantatsika tsara fa ny Hazavan’Andriamanitra an’ny
andro dia Ny Zanany. Ilay anankiray dia m-a-s-o-a-n-d-r-o;
[Amin’ny teny Anglisy dia s-u-n—Mpand.] ity anankiray ity dia
Z-a-n-a-k-a [Amin’ny teny Anglisy dia S-o-n] Z-a-n-a-k-a dia
ny Baiboly. Izy no…“Tamin’ny voalohany ny Teny, ny Teny tao
amin’Andriamanitra, ary ny Teny dia Andriamanitra.” Hebreo
13:8, “Izy no tsy miova omaly, anio, ary mandrakizay.” Izany
no Tenin’Andriamanitra, isan’andro. Izany no Kristy tao amin’i
Noa. Izany no Kristy tao amin’i Mosesy. Izany no Kristy tao
amin’i Davida izay nijery, amin’ny maha-mpanjaka nolavina,
teo amin’ilay tanàna; izay, valonjato taona taty aoriana,
nipetrahan’i Kristy teo nitomany teo ambonin’ny tanàna iray,
toy ny Mpanjaka nolavina, tahaka an’i Davida mihitsy. Izany
isan’andro dia ny Fanahin’i Kristy. Ary ny fanehoana feno an’ny
Tenin’Andriamanitra dia nampahafantarina tamin’ny alàlan’i
Jesosy Kristy, ilay Fanahin’Andriamanitra.
30 Tsy misy fiainana afaka ho tonga any ankoatry ny hazavana.
Ny Hazavana no mamokatra; ny hazavana no mamokatra aina.



AREHETO NY JIRO 7

Tsy mety misy aina—aina any ankoatry ny hazavana, ara-
boajanahary na ara-panahy. Tsy maintsy misy.
31 Ary amin’ny alàlan’ny Tenin’Andriamanitra irery ihany no
ahafahan’ny Hazavana ho tonga. Ny Tenin’Andriamanitra no
Hazavana rehefa voaseho Izy. Voa iray mandry eo fotsiny Izany,
tahaka ny nambolen’Andriamanitra ny voa rehetra.
32 Ireo vatantsika dia teto an-tany talohan’ny…eny, eny,
talohan’ny nisian’ny hazavana iray teto, fiainana iray teto,
na zavatra iray; ny kalsioma, potasy, solika, ary hazavana
kosmika, na inona, izany dia efa teto—efa teto fony namorona
ny tany Andriamanitra. Nila Ny Teniny voateny fotsiny izany
hitondra azy amin’ny fisiana, tahaka azy teo amin’ny fiainan-
java-maniry, na fiainan’ny hazo, inona, na mety ho inona ny
fiainana hisy.
33 Tsy misy na inona na inona afaka ho velona, ara-
boajanahary na ara-panahy, raha tsy misy Ny Hazavany, ary Ny
Teniny no Hazavana sy Fiainana.
34 Fa rehefa mandefa Ny Hazavany Izy ka mampahafantatra
an’Izany amin’ny olona, nefa avy eo dia lavina Izany, dia
ahoana ny amin’izany amin’izay fotoana izay? Izany no tiantsika
resahina izao maraina izao, dia: mandà an’io Hazavana io,
avy amin’ireo nandefasana Azy, mandà tahaka azy tamin’izany
mihitsy. “Indro nyMpanompoko, Izay Sitrako.” Izy no Hazavana
ho an’ny Jentilisa. Izy no Hazavana ho an’izao tontolo izao. Izy
no Hazavan’izao tontolo izao, saingy nolavina Izy. Izany ilay
ampahany mampalahelo.
35 Ary manatanteraka an’io fepetra io izany isaky ny maneho
Ny Hazavany Andriamanitra, izao tontolo izao izy tenany no
mandà an’io hazavana io. Nahoana? Voasoratra ao amin’ny
Baiboly mihitsy izany. Ny taona tsirairay, dia nizara betsaka
Ny Teniny ho an’ny taona tsirairay Andriamanitra, ary mandefa
olona iray foana Izy haneho an’io Teny io.
36 Nandritry ny efatra arivo taona no naminaniana an’i Jesosy,
hoe ho avy Izy, ny Mesia. Ary rehefa tonga Izy, dia naneho
ny teny fikasana tsirairay mikasika ny Mesia Izy. Kanefa ny
olon’izao tontolo izao, ireo fiangonana, sy ny sisa, dia tsy
nahafantatra na inona na inona mikasika Azy, noho izany, satria
niditra tao amin’ny zavatra hafa iray izay nisakana azy ireo tsy
hahafantatra an’Ity izy ireo. Ankehitriny ahoana moa raha ny—
ny olona iray fotsiny…
37 Halaintsika ilay ampahany ara-boajanahary. Ahoana moa
raha ny olona iray, izay teraka eto mba handeha ao amin’ny
hazavan’io masoandro io, izay noforonin’Andriamanitra ho azy,
nefa, ny zavatra voalohany fantatrareo, dia manakatona ny
masony izy, mihazakazaka mankao ambany rihana, manidy
ny varavarana, mampidina an’ilay fanalofana, ary mandà
fotsiny ny hanaiky fa mamiratra ny masoandro? Mandà an’ireo

tombontsoany izy. Mandà an’ireo tarany manafana izy, ny
loharanony mpanome aina. Mandà ny hazavana izay aparitany
mba ahafahany mahita izay handehanany izy, izay nihaviany.
Mandà an’izany izy. Inona no holazainareo amin’ny olona iray
izay nampidina an’ireo fanalofana, na mihazakazaka mankao
ambany rihana ka mamono ny jiro rehetra, hatraiza hatraiza,
ary mandà fotsiny izao ny hanaiky fa namiratra ny masoandro?
Misy zavatra tsymety ara-tsaina amin’io olona io. Ny rehetra dia
mahafantatra an’izany. Ny fisainana ara-boajanahary iray dia
hiteny aminareo fa misy zavatra tsy mety amin’io olona io, hoe
izy dia, izy dia—izy dia…Nisy zavatra nitranga taminy. Veriny
ny fananan-tsainy.

38 Eny, toy izany koa ao amin’ny ora izay iainantsika, rehefa
hanarona ny tenany amin’ny karazana fi—fialan-tsiny ny olona
iray, mba hanaiky tokoa ny Hazavan’ny Filazantsara raha
mamiratra tahaka Azy amin’izao andro izao Izy. Rehefa minia
mihodina miala amin’Izany ny olona iray, miditra ao anatin’ny
zavatra iray ka misintona ny lamban’efitra, manao hoe, “Tsy
mino an’Izany aho,” dia misy zavatra tsy mety amin’io olona io.
Tsy misy fomba ialana amin’izany fotsiny. Misy zavatra tsy mety
ao. Nisy zavatra nitranga taminy. Ary hitantsika fa misy tena,
tena betsaka an’izany amin’izao andro izao.

39 Ankehitriny, Jesosy no fanambaran’ireo mpaminany
voatsindrimandry rehetra. Ary ny faminaniany rehetra dia
nentina teo amin’ny Hazavana tao amin’ny Taonany, izay
naminaniana ho an’ny Taonany. Izy no nandrehitra ny
labozian’ny Teny tsirairay izay tao anatin’ny Baiboly, izay
naminaniana ny Aminy. “Hanan-anaka ny virijiny.” Nanana
izy. Eny àry. “Ny Anarany dia hantsoina hoe Mpanolo-
tsaina, Andrian’ny Fiadanana, Andriamanitra Mahery, Ray
Mandrakizay.” Izany Izy. “Ary hahita ny mason’ny jamba.”
Nahiratra izy ireo. Ny zavatra rehetra izay naminaniana ny
Aminy, dia nitranga rehefa tonga teto an-tany Izy.

40 Ary nahoana ny olona no tsy afaka nahita an’izany, izany
dia…Toa hafahafa amintsika izany ankehitriny, satria mijery
any aoriana amin’ny alàlan’ny fitaratra fijerena ny any aoriana
isika. Fa efa mba fantatrareo ve, fa raha manohy mijery tahaka
an’izany ianareo, dia ho tra-doza? Ndao isika hijery izay eo aloha
ho antsika.

41 Izany no nataon’izy ireo. Ny antony nanaovan’izy ireo
an’izany, dia satria niaina tao anatin’ny famiratan’ny hazavana
anankiray hafa izy ireo. Niaina tao anatin’ny famiratan’ny
hazavana anankiray hafa izy ireo.

42 Ary izany no inoako fa olana amin’izao tontolo izao
amin’izao andro izao, ry sakaiza, dia satria miezaka isika ny
miaina ao amin’ny famiratan’ny hazavana iray izay namiratra

tamin’ny andro anankiray hafa. Ny famiratany iray dia
hazavana sandoka iray.
43 Tahaka ny rendrirendry iray fotsiny eo amin’ny làlana.
Mandeha eny an-dalàna isika kamahita rendrirendry iray. Hevi-
diso mikasika ny masoandro izany. Ary rehefa tonga eo ianareo,
dia tsy namokatra zavatra afa-tsy zavatra sandoka izany. Satria,
tsy afaka mandeha ao amin’ny famiratan’ny masoandro ianareo,
satria rendrirendry iray izany, maneho foana aminareo zavatra
izay tsy misy na inona na inona.
44 Ary rehefa miezaka miteny aminareo ny olona fa Jesosy
Kristy dia tsy ilay tsy miova omaly, anio, ary mandrakizay,
dia mitarika anareo mankao amin’ny rendrirendry iray izy
ireo. Izay ihany. Ary rehefa miditra ao am-piangonana
ianareo ka mikambana amin’ny fiangonana, fanekem-pinoana
mangatsiaka iray na zavatra tahaka an’izany, dia tsy misy
na inona na inona ao, tsy mihoatra an’izay nanananareo tao
amin’izao tontolo izao.
45 Mamelà ahy hiteny aminareo. Aza mandà ny Hazavan’ny
Filazantsaran’i Jesosy Kristy, izay mitondra taratry ny Fanahy
Masina manafana eo aminareo, manao anareo ho olom-baovao
iray ao amin’i Kristy Jesosy. Aza manandrana mandeha ao
amin’ny famiratan’ny taona anankiray hafa. Ankehitriny, mety
ho efa nety tsara io famiratana io tao amin’ny taona hafa, mety
efa nety tsara izany ho azy ireo.
46 Voaporofo ho tahaka an’izany ilay izy tamin’ny andron’i
Jesosy Tompontsika. Izy no Hazavana ara-tSoratra tamin’izany
andro izany. Izy no Hazavana. Tsy Hazavana Izy raha tsy tonga
teto an-tany mba hanamarina ny Teny nampanantenaina Izy.
Fantatrareo, nilaza Izy eo hoe, “Jaona dia hazavana iray nazava
sy namiratra, ary tianareo ny nandeha tao amin’ny hazavany
nandritry ny vanim-potoana iray.”
47 Izany tokoa, satria Jaona dia efa naminanian’i Isaia, roa
ambin’ny folo amby fitonjato taona talohan’ny nahaterahany,
hoe, “Feon’ny anankiray izay hiantsoantso any an-efitra.” Ary
avy eo koa Malakia, ilay farany amin’ireo mpaminany, efajato
taona talohan’ny nahatongavany, ao amin’ny toko faha-3-n’ny
Mal-…an’ny Malakia, hoy izy hoe, “Indro, Izaho maniraka ny
Irako eo anoloan’ny Tavako, hanamboatra ny làlana.”
48 Indro tonga teto an-tany i Jaona, nanao an’io Teny voasoratra
io ho velona. Izy no feon’ny anankiray niantsoantso tany an-
efitra, ary izy isan’andro…no nanamboatra ihany koa ny làlana
teo alohan’ny Mesia. Ary hoy Jesosy hoe, “Tianareo ny nandeha
tao amin’ny hazavany, satria izy io hazavana io, hazavana
nazava sy namiratra.”
49 Ary Jaona, hoy izy hoe, “Ankehitriny dia tsy maintsy mihena
aho, tsy maintsy maty ny hazavako, satria (nahoana?) efa
nanompo tamin’ny fotoanako izay naminaniana ny amiko aho.

Izy no henoy! Izy ilay Anankiray. Manaraha Azy.” Izany no
velona tamin’izany andro izany, izany no nanaporofo an’io.
50 Ankehitriny, nihevitra ireo Jiosy fa nanompo tao amin’ilay
Hazavana marina izy ireo. Nihevitra izy ireo fa nanompo,
an’io Andriamanitra iray ihany izay nolavin’izy ireo io.
Ilay tena anankiray izay noheverin’izy ireo fa notompoiny
mihitsy, no nohomboan’izy ireo. Nesoin’izy ireo ilay tena
Andriamanitra, ary nanao Azy ho fihomehezan’ny olona, ilay
tena Andriamanitra izay noheverin’izy ireo fa notompoiny
mihitsy.
51 Afaka milaza an’ity amin’ny fankatoavana sy fanajana
aho, mba hitondra Hazavana, satria, tahaka ny nolazain’ny
rahalahintsika vao teo, dia miaina tara noho izay heverintsika
isika. Indray andro any dia hisy zavatra hitranga, ho tara
loatra ilay izy. Handray ny mariky ny bibidia ny olona, tsy
mahafantatra akory izay ataony aza. “Jambamitarika ny jamba,
mianjera ao anaty lavaka izy ireo,” hoy Jesosy. Ary miaina
tara noho izay heverintsika isika. Olona mahitsy fo maro no
manaraka an’izany, tsymahafantatra akory an’izay ataony aza.
52 Fa antomotra ny ora ankehitriny izay amiratan’ilay
Hazavana, ny Fahazavan’ny Filazantsara, ao amin’ny Heriny
an’ny fitsanganan’i Jesosy Kristy, maneho ny Tenany fa
Jesosy Kristy no tsy miova omaly, anio, ary mandrakizay.
Nitsinjara an’izany ho an’ity andro ity Izy. Ireo zavatra izay
Nampanantenainy ho an’ity andro ity dia tsy maintsy mitranga
amin’ity andro ity. Raha tsy hanaiky an’Izany ny fiangonana,
dia mahaymanangana zanaka ho an’i Abrahama amin’ireto vato
ireto Andriamanitra. Hampita Ny Hafany Izy, satria izany foana
no Nataony. Hanao an’izany foana Izy.
53 Mihevitra ny olona fa mandeha ao amin’ny Hazavana izy
ireo, ireo fombafomban-drazany, ary, ny zavatra voalohany
fantatrareo, dia mandeha ao amin’ny famiratan’ny hazavana
iray izy ireo, tsy ilay Hazavana iray ihany, nandà an’ilay tena
Hazavana izay ihamboan’izy ireo fa tompoina.
54 Ireo Asany no nanamarina tsara mihitsy hoe Iza Izy. Jesosy
no nilaza, Izy tenany hoe, “Zahao ny Soratra, satria ao amin’Izy
ireny no heverinareo fa anananareo Fiainana Mandrakizay, ary
Izy ireo no Hany manambara Ahy. Iza no afaka manameloka
Ahy amin’ny fahotana?” Hoy Izy hoe, “Iza no afaka manaporofo
fa efa nilaza zavatra iray Aho, na filazana iray izay Nataoko,
ka tsy nohamarinin’ny Ray any An-danitra tamin’ny Alàlako
izany?” Nanaporofo taminareo fa Izy no Hazavan’ny ora, satria
naminaniana tanteraka fa tokony ho tahaka an’izany ioMesia io,
ary indro tonga amin’ny Fiainana, saingy ny fombafomban’izy
ireo no nanasaraka azy ireo tamin’ilay tenaHazavan’ny Teny.
55 Fariseo, Sadoseo, Herodiana, sy izay mety hisy, nanao
an’izao tontolo izao ho tena nikorontana izy ireo, tahaka ny

nataon’izy ireo tao amin’ireo taona rehetra, ka tsy afaka nahita
an’ilay tena Hazavana izy ireo. Nanajamba ny mason’izy ireo
izany. Zatra nandeha tao amin’ilay famiratana izy ireo hoe,
“Amin’ny andro manaraka dia hisy an’ity, ary rahampitso
dia hisy an’ity. Hikambana amin’ity izahay, ary izany dia ho
itsy. Hikambana amin’itsy izahay.” Hitantsika fa rendrirendry
sandoka iray izany.
56 Jesosy Kristy dia tena misy mihitsy androany, amin’ny
fon’olombelona iray, tahaka Azy hatramin’izay. Ny Heriny sy
Ny Fanatrehany velona dia tena misy mihitsy androany tahaka
azy hatramin’izay. “Indro, vetivety monja, dia tsy hahita Ahy
intsony izao tontolo izao. Kosmos, ‘ilay lamin’izao tontolo
izao,’ dia tsy hahita Ahy intsony. Kanefa, ianareo no hahita
Ahy; satria homba anareo Aho, ho ao anatinareo mihitsy aza,
hatramin’ny fahataperan’izao tontolo izao. Ireo asa izay Ataoko
no hataonareo koa, lehibe noho izanymihitsy aza no hataonareo,
satria mankany amin’Ny Raiko Aho.”
57 Ho an’ny androany io teny fikasana lehibe io. Jamba araka
izay naha-izy azy ireo izao tontolo izao, fa misy ny “ianareo
no hahita Ahy,” ary izany no ezahantsika ho azo androany.
Ny Filazantsara feno, dia midika, dia ny fanehoana an’i Jesosy
Kristy amin’ny herin’ny Fitsanganany, ary ny fahafenoana
rehetra an’ireo Fampanantenany; mba hanehoan’ny Fanahy
Masina an’ireo zavatra ireo ary hanao azy ireo ho marina,
izay nampanantenain’Andriamanitra, ary Hataony izany. Eny,
tompoko.
58 Efa voamarina tsara Izy tamin’ny alàlan’ny—ny Teny ary
tamin’ny alàlan’ireo asa izay Nataony, saingy tsy nisy iray
tamin’izy ireo te-hino an’izany. Nanaporofo fa Ny Hazavany dia
ny Teny!Ny Teny no nilaza an’izany hoe, “Zahao ny Soratra.”
59 Fa ny fombafomban’izy ireo izay niainan’izy ireo,
famiratan’ny taona anankiray hafa! Hoy izy ireo hoe, “Mino an’i
Mosesy izahay; Mosesy no inoanay. Tsy fantatray hoe avy taiza
Ianao. Taiza no Nahazoanao ny Fianaranao? Inona no Azonao
hanaporofoina fa Ianao Ity?”
60 Ireo Asany no nanambara hoe Iza Izy, raha namaky ny
Baiboly fotsiny izy ireo. Namaky an’Izany izy ireo, saingy tsy
afaka nahita an’Izany. “Ireo Asako nomanondro Ahy.”
61 Ny olona iray dia fantatra amin’ny alàlan’ny
fanendreny, ny fanendren’ny Tenin’Andriamanitra, raha
nirahin’ny Tenin’Andriamanitra izy ary miaraka amin’ny
Tenin’Andriamanitra. Mitovy ao amin’ny taona tsirairay! Efa
izany foana ilay izy.
62 Tsy afaka miaina amin’ny alàlan’ny hazavan’ny omaly
isika. Ny hazavan’ny omaly dia tantara. Tsy mahafantatra na
inona na inona mikasika an’izany isika. Tsy afaka hafana
amin’ny alàlan’ny masoandro izay namiratra omaly ianareo

androany. Izany no olana amin’ireo fiangonana amin’izao
andro izao. Izany no olana amin’ireo olona, izay miezaka
miaina amin’izay nitranga omaly. Tsy afaka hafana amin’ny
alàlan’ny afo nolokoina iray ianareo. Tsia tokoa, tsy manana
hafanana izy ao anatiny. Tsy manana hafanana ao anatiny ny
masoandron’ny omaly.
63 Ny taramasoandro no nalefa ho an’ny tany, ao amin’ny ara-
boajanahary, mba hanamasaka an’ilay voa ho an’ilay fijinjana
izay mandroso. Ny andro tsirairay dia mitondra masoandro
vaovao iray. Ny masoandro izay mamiratra androany, dia
mampitombo ny vary, any Canada; io masoandro iray io ihany,
eny, raha tsy nanana izy…tsy nanana masoandro intsony
ankoatran’io, amin’ity Jolay na Aogositra ho avy ity, dia tsy
afaka hanamasaka an’ilay voa mihitsy izany. Tsy maintsy
matanjaka kokoa sy mahery kokoa izy, mitombo isan’andro izy
ary masaka, mba hampaniry an’ilay voa.
64 Ankehitriny ilay voa raha, ny tenany, raha manomboka
masaka izy, dia miseho ilay voa, raha mijanona tsara miaraka
amin’ilay voa izy, dia manalehibe an’ilay voa fotsiny. Isan’andro,
ilay akofa manodidina azy, ilay—ilay ampahana kalsioma na
inona izay miditra ao anatiny, dia mihalehibe avy hatrany ao
anatin’ilay voa, arakaraky ny mahalasa an’ilay masoandro ho
matanjaka kokoa.
65 Fa alaivo ny masoandro izay mamiratra amin’ny Aogositra,
ka apetraho eo ambonin’ilay vary izany androany, hamono
azy izany. Izany tokoa, tsy afaka manao an’izany ianareo.
Tsy maintsy tonga amin’ny vanim-potoany izy. Toy izany koa
no tsy maintsy amasahan’ny vary sy ny voan’Andriamanitra
amin’ny vanim-potoana mihitsy, ilay vanim-potoana misy Azy.
Fa ahoana no ahafahan’ny masoandro iray…Eny, ny vary iray
dia ho faty, ireo voankazo dia ho faty, amin’ilay masoandro
izay velona androany, izay mamiratra androany, raha ny marina.
Ny fijinjany manaraka dia eo am-pahamasahana. Tokony ho
masakamiaraka amin’ny hazavana ilay voa.
66 Fa ilay zavatra dia, amin’izao andro izao, tsy te-ho masaka
ilay fiangonana voa. Te-hijanona tahaka azy tamin’ny andron’i
Moody izy, Sankey, Finney, Knox, Calvin. Nety tsara izy ireo, izy
ireo no hazavan’ilay ora.
67 Fa ity dia ora hafa anankiray. Ity dia andro hafa
anankiray. Izao no fivoaran’ny Filazantsara; tonga eo amin’ny
fahamasahany Izy. Noho izany dia tsy afaka miaina ao amin’izay
nolazain’i Luther isika, izay nolazain’i Wesley, na ny iray
amin’ny sisa amin’izy ireo. Miaina ao amin’ny Hazavana izay
voateny mialoha ho an’ity andro ity isika. Ao amin’ny taom-
piangonana fahafito isika, fa tsy ao amin’ny taom-piangonana
fahatelo na fahefatra. Tokony ho afaka handray an’Izany ilay
voa. Raha tsy izany, dia mianjera izy ka tsy midika na inona na

inona aminy Izany. Masaka miaraka amin’ny Hazavana ilay voa
rahamandroso miaraka amin’ny Hazavana izy.
68 Toy izany koa no tokony hamokaran’ny fiangonana ny
mofon’ny taona tsirairay, izay nodidian’i Jesosy, hoe, “Ny
olona dia hivelona amin’ny Teny rehetra izay aloaky ny
vavan’Andriamanitra.”
69 Ny Mofo izay ilaintsika dia ao anatin’ny Baiboly. Izany
no fanambarana feno an’ny drafitr’Andriamanitra. Izany no
fanambarana feno an’i Jesosy Kristy. Tsy manampy na inona
na inona amin’Izany isika, na manaisotra na inona na inona
avy amin’Izany; na iza na iza manao, dia ho esorina ao
amin’ny Bokin’ny Fiainana ny anarany. Tsy mila fanekem-
pinoana anampiana amin’Ity isika. Voasoratra arak’izay natao
hanoratana Azy mihitsy Izy. Tsy manampy na inona na
inona amin’Izany isika, manaisotra na inona na inona avy
amin’Izany, torio arak’izay maha-izy Azy fotsiny Izy, ary
Andriamanitra dia, haneho an’izany. Ny teny fikasana tsirairay
izay Nampanantenainy, dia Hasehony izany tahaka an’izany
mihitsy. Tsy natao hanaisotra avy amin’Izany isika na hanampy
amin’Izany. Avelao ho tahaka an’izaymaha-izyAzy fotsiny Izy.
70 Fa, hitanareo, amin’izao andro izao, dia hitantsika fa
saiky tahaka azy tamin’io andro tany io ny olona, miezaka
ny miaina ao amin’ny famiratana iray. Tokony ho masaka
tahaka ny amasahan’ny vary ny fiangonana hoe, “tsy ny
mofo ihany no hiveloman’ny olona, fa ny Tenin’Andriamanitra
rehetra, ilay Mofon’Aina.” Tsy ampahan’ireo Teny fotsiny;
ny Tenin’Andriamanitra rehetra, ny taona tsirairay! Aza
mijanona fotsiny ka mihinana tsaramaso sy ovy isan’andro.
Misy zavatra hafa mandeha miaraka amin’izany, araka ny
anohizantsika mankao amin’ilay hanina feno an’ny Sakafo
lehibe an’Andriamanitra izay mipetraka eo anoloan’ny Olony, ny
herin’ny Fanahy Masina, ny—ny fifaliana avy amin’Izany, an’ny
hery sy ny Fanahy izay efa nomena. “Ireo asa izay Ataoko no
hataonareo koa. Satria velona Aho, dia velona koa ianareo.”
Ireo teny fikasana izay nataon’i Jesosy ho an’Ny Fiangonany,
kanefa amin’izao andro izao dia mahita olona miezaka miverina
mankany amin’ny taona hafa iray izay efa lasa isika.
71 Taonan’i Luther, taona lehibe iray izany. Nahita ny
fahadisoan’ny fiangonana Kalolika izy, nahita ny fandraisana.
Io, io pretra tanora io, hitany fa diso izany hoe, “tsy ny
vatan’i Kristy ara-bakiteny izany,” sila-mofo iray izany izay—
izay notsofin’izy ireo rano. Ary hitany fa, “ny divay dia tsy
ilay Rà ara-bakiteny,” fa naneho ny Rà izany. Noho izany dia
nanohitra an’ilay zavatra izy satria teo ilay oran’io fotoana io.
Ary tsy mampaninona na pretra firy no nananan’izy ireo, ary
na inona na inona mbola nananan’izy ireo, Andriamanitra dia
nihazona lehilahy iray izay afaka hanao ny hazavana hamiratra.
Amena. Nanaiky izy hoe, “Ny fanamarinana amin’ny finoana,”

ary izy no nanao ny hazavan’ny taona Loterana hamiratra.
Rehefa tonga izany, dia izany no niaina ny fotoany.
72 Tonga ny fotoana anankiray hafa izay tokony nanalaviran’ny
fiangonana ny fahotany, ka ho nohamasinina. Tonga i John
Wesley avy eo, lehilahy kely Anglikana avy tany Angletera tany,
izay an’ny fiangonana Anglikana, saingy nahita ny hazavana teo
amin’ny Filazantsara izy. Izany no ora izay hisehoan’io Taonan’i
Filadelfia io. Ary rehefa nanao izy, dia nitory an’ireo asa faharoa
an’ny fahasoavana, ny fanamasinana amin’ny alàlan’ny Ràn’i
Jesosy Kristy. Tsy nisy na inona na inona afaka nitsangana
tao amin’ny hazavany. Noheverina ho fanatika iray tahaka
an’i Luther mihitsy izy, saingy nanohitra ny sisa rehetra
tamin’izy ireo izy, ary nampamiratra ny hazavana, satria izany
no hazavan’ny ora. Nahita lehilahy iray Andriamanitra, John
Wesley, izay afaka namelona ny jiro.

Nahita izy…ary Luther iray koa, izay namelona ny jiro ho
an’io taona io.
73 Avy eo dia tonga ireo rahalahy Pentekotista. Niverina tao
amin’ny taonany izy ireo, an’ny famerenana an’ireo fanomezam-
pahasoavana, mamerina an’ireo fanomezam-pahasoavana,
an’ny fitenenana amin’ny fiteny tsy fantatra, ireo fanomezam-
pahasoavan’ny fanasitranana, sy ny sisa tamin’ny fiangonana.
Ankehitriny, nanao marina tokoa an’izay nolazain’ny Soratra fa
hataony izy ireo, ary, rehefa nanao izy ireo, dia nasehon’izy ireo
izany. Marina tokoa izany.
74 Fa efa fantatrareo ve fa nandroso avy teo amin’izany
isika? Ao amin’ny fotoan’ny Ampakarina isika, ilay fotoana
voafantina, ilay fotoana izay (ny Ampakarina) nolazain’izy ireo
fa hananantsika. “Izay rehetra sisan’ny sompanga,” hoy Joela
2:28, “izay rehetra sisan’ny sompanga, ny—nohanin’ny kijeja; ary
izay rehetra sisan’ny kijeja, nohanin’ny koraika.”
75 Ny tsirairay avy tamin’ireo rafi-pandaminana ireo, raha
namaky an’ireo Tombokase Fiton’ny Baiboly ianareo, nivoaka
ny tsirairay avy tamin’ireo mpanavao ary nitory ny Teny, saingy
namela zavatra iray. Avy eo dia inona no nataon’izy ireo rehefa
lasa ireompanavao, ka nanomboka nihalefy ilay hazavana? Raha
tokony ho nandroso tao amin’ny Hazavana lehibe kokoa, dia
narafitr’izy ireo izany. Ary rehefa narafitr’izy ireo izany, “Izahay
mino an’ity Hazavana ity. Ity no Hazavana! Ity no Izy.” Inona
no nataon’izy ireo? Nandroso avy hatrany i Wesley ary nandeha
nanalavitra azy ireo.
76 Inona no nataon’i Wesley? Nandrafitra izy taoriany, ary ny—
ny rahalahiny, John sy—sy Charles, ary avy eo dia tonga i Asbury
sy izy ireo, ary, taorian’ny andron’izy ireo, dia nandrafitra
an’izay nantsoina hoe ny fiangonana Metodista izy ireo. Inona
no nataon’izy ireo? Nandà ny Hazavana lehibe kokoa izy ireo.
Nilaza fotsiny izy ireo hoe, “Ity noHazavana. Ity no Izy.”

77 Avy eo dia tonga ireo Pentekotista ka naneho tamin’izy
ireo, fa mbola mandefa ny batisan’ny Fanahy Masina foana
Andriamanitra. Mbola mandefa ny Herin’ny fanasitranany
foana Izy, izay nolavin’izy ireo. Inona no nataon’izy ireo?
Nanalavitra azy ireo avy hatrany, satria hazavana hafa
anankiray izany.
78 Inona izany ankehitriny? Nandalo teo amin’ny enimpolo
taona teo isika, nandrafitra ireo Pentekotista, “Izahay no
ity, izahay no itsy,” ary nanalavitra an’izany avy hatrany
Andriamanitra; tany lavitra tany, ary namokatra Ampakarina
iray, Voafidy iray, avy tao amin’io vondrona io. Satria, tsy
hisy taom-piangonana iray hafa intsony. Ny Taom-Piangonan’i
Filadelfia dia Wesley. Ary ny Taom-Piangonana Laodikia dia
ny rafi-pandaminana Pentekotista, izay mandeha avy hatrany
ao amin’ny mariky ny bibidia mihitsy. Izany no Baiboly, araka
ny nolazain’io rahalahy io fotoana vitsy lasa izay. Marina izany.
Marina. Izany izy ireo, ireo rafi-pandaminana rehetra ireo, satria
nandà ny handeha tao amin’ny Hazavana lehibe kokoa izy ireo.
Mifandrafitra izy ireo, ary manao hoe, “Mino an’ity izahay.”
Rehefa manao zavatra iray Andriamanitra, dia amarino amin’ny
Soratra izany.
79 Hoy ireo Fariseo hoe, “Manana Azy izahay.” Hoy ireo
Sadoseo hoe, “Manana Azy izahay.” Fa Andriamanitra no
nanana Azy! Nanodina ny fanalahidy Andriamanitra ka naneho
an’ilayHazavana. Nolavina Izany tahakaAzy isan’andro.
80 Ny fiangonana Katolika nandà an’i Luther. Wesley nandà
an’i Luther. Ary toy izany koa no nandàvan’ny Pentekotista
an’i Wesley.
81 Ary ny Fanahy Masina amin’izao andro izao dia mandà
an’ireo Pentekotista. Lasa ara-pototra sy mangatsiaka mihitsy
tahaka ny sisa amin’izy ireo ianareo. Afaka mahita an’izany ny
olona rehetra. Tiako ianareo. Ianao no zavatra akaiky indrindra
amin’ny Baiboly izay misy, izay fantatro, izany no antony
iarahako aminareo. Fa, henoy, sokafy ny masonareo ka jereo
ny andro izay iainantsika! Izao no fotoana hanodinana an’ilay
fanalahidy indray, sy hahatongavan’ny Hazavana, hamoaka
Hazo iray. Nilaza ny Baiboly, ao amin’ny Malakia 4 hoe,
“Handefa Izy ary hamerina indray an’ilay Finoana tany am-
boalohany izay niaraka tamin’ny olona.” Izy no nampanantena
an’izany. Nataony foana izany. Nandefa Ny Teniny Izy, ary tonga
ireo mpaminany satria tonga tamin’ireo mpaminany ny Teny, ary
izy ireo no nanana ny Teny sy nanao Azy ho velona.
82 Nandà azy ireo ny rafi-pandaminana sy ny rafitry ny
fotoana, ny taona tsirairay, toy izany koa no hanaovan’izy
ireo azy amin’izao andro izao. Andriamanitra androany dia
mahay manangana olona iray mihitsy ankehitriny tahaka Azy
tamin’izany. Tsy nanangana rafi-pandaminana mihitsy Izy.

Manontania mpahay tantara iray, jereo manerana ny tantara;
rehefa nandrafitra ny rafi-pandaminana iray, dia maty teo noho
eo izy ary tsy nitsangana intsony indray. Miresaka amin’ny isam-
batan’olona Andriamanitra. Marina.
83 Ary Andriamanitra no nampanantena fa hanao an’izany
indray amin’ny andro farany, ary izany no Hataony. Izay
nampanantenain’Andriamanitra, dia izany no Hataony,
mandrehitra Jiro iray izay afaka manamarina an’ireo Soratra
nampanantenaina ho an’izao andro izao. Hoy Jesosy hoe,
“Tahaka ny tamin’ny andron’i—i Lota, dia ho toy izany koa
amin’ny fihavian’ny Zanak’olona.” Maneho ianareo, hitanareo
izay ataon’izy ireo. Jereo Jehovah, izay Nataony, nametraka ny
zavatra rehetra amin’ny toerany ny Raintsika.
84 Misy Lota any amin’izao tontolo izao, any Sodoma any,
miaraka amin’ny fahotana, matimaty. Misy iraka iray anymitory
teny aminy, ihany koa.
85 Misy ny vondron’i Abrahama, ilay Voafidy, navoaka, ilay
anankiray miaraka amin’ny teny fikasana, miandry marina
tokoa an’ilay Zanaka. Lota dia niandry zanaka iray, ihany
koa, saingy tsy tamin’ny endrika izay niandrasan’i Abrahama
azy. Inona no nitranga? Talohan’ny nitrangan’izany mihitsy, dia
nidina Andriamanitra ka naneho ny Tenany tao amin’ny nofo,
ary nanambara fa Izy no Teny, satria, “Ny Tenin’Andriamanitra
dia maranitra noho ny sabatra roa lela, ary mpamantatra
ny eritreritra izay ao anatin’ny fo.” Hoy Jesosy hoe, “Ho
toy izany indray koa, amin’ny fihavian’ny Zanak’olona.”
Avy amin’Andriamanitra ireo teny fikasana ireo, notenenin’ny
molotr’i Jesosy Kristy izy ireo. Ny lanitra sy ny tany ho levona, fa
Izy ireo tsy ho levona mihitsy. Andriamanitra dia mbola mahay
manangana zanaka ho an’i Abrahama foana avy amin’ireo vato.
Oh, eny!
86 Ao amin’ny diantsika isika, zavatra iray mitovy amin’i
Isiraely. Isiraely, tao amin’ny diany, dia tsy maintsy nahazo
mana vaovao isan’andro, satria mana vaovao no nilatsaka. Tsy
natao hiaina ao amin’ny hazavan’i Luther isika, hiaina ao
amin’ny hazavan’i—i Wesley, na hiaina ao amin’ny hazavan’ny
Pentekosta. Ao amin’ny taona iray hafa isika,Mana vaovao.
87 Inona no nitranga raha nanandrana nitahiry an’io mana io
foana izy ireo? Simba izany. Ho namono azy ireo izany. Izany
no antony ananantsikamaty ara-panahy betsaka, mody antsoina
hoe Kristiana. Mihinana famiratan’ny andro hafa iray izy ireo.
Mihinana mana izay efa simba izy ireo. Tahaka an’ilay akofa
eo amin’ny vary mihitsy, raha tsy miditra ao anatin’ny vary
izy, dia miala amin’ilay vary. Ary rehefa lavina ny Hazavana,
dia tsy misy afa-tsy zavatra anankiray no atao, niverina tao
amin’ny aizina. Ny ampahan’ny alina rehetra, izay handà tsy
hijery ny Hazavana, dia miverina mankao amin’ny aizina. Toy

izany koa ao amin’ny Filazantsara, efa voaporofo ho tahaka
an’izany foana ilay izy tao amin’ny taona tsirairay. Miaina ao
amin’izany fotoana izany isika.
88 Ny manan’ny omaly dia simba. Mandre ny olona aho manao
hoe, “Efapolo taona lasa izay, nanao an’izao-sy-izao aho.”
Marina izany, fa ahoana ny amin’ny androany? Ahoana ny
amin’ny fiangonana mirehitra? Miresaka mikasika ny omaly
isika, ahoana ny amin’ny fiangonana androany? Ahoana ny
aminareo androany amin’ny maha-isam-batan’olona? Satria, ny
an’ny omaly tsy hanao ho an’ny androany. Nety tsara ilay
izy omaly.
89 Ny hafatr’i Luther no hazavan’ny ora, tahaka ny an’i John, fa
nisy hazavana lehibe kokoa nipoitra. Hazavana lehibe iray koa
i Luther, ary nankasitraka azy nandritry ny vanim-potoana iray
isika, saingy tonga ny hazavana iray hafa izay namono ny azy.
Ny tokony nataony dia ny nifanaraka tamin’Izany; ary nanohy
nandeha nankany amin’ilay Mofo tanteraka Izany, nanohy
nankany amin’ilayManan’Andriamanitra tanteraka. Fa inona no
nataon’izy ireo? Nandrafitra izy ireo. Niditra tao anatin’izany
ny olona. Raha tokony ho Andriamanitra no nitarika azy, dia ny
olona sy ny rafitrany no niditra tao anatiny, nanajamba azy.
90 Oh, io Hazo Ampakarina androany io, efa voarantsana izy.
Ny sampana rehetra izay tsy mitondra voa dia voarantsana.
Jesosy no niteny an’izany, Masindahy Jaona 15. Inona no
mitranga ankehitriny, hitantsika fa notapahina izy ireo,
voarantsana.
91 Tsarovy, ny tena fon’ny hazo dia ao afovoan’ilay hazo
mihitsy. Ho masaka foana ilay voankazo, ny toerana farany hany
hitondran’ny hazo iray vokatra, dia eo amin’ny tamponymihitsy,
satria izany no hatsiatsiaka izay avy ao amin’ny ivon’ny aina izay
ao anatin’ilay voa.
92 Hazo Ampakarina iray izany. Jesosy no Ampakarina, Hazo
iray Izy. Notapahin’izy ireo Izy. Izy no Hazon’Aina izay tao
amin’ny sahan’i Edena. Notapahin’izy ireo Izy ary nahantony
teo ambonin’ny hazo Romana iray Izy, mba hanesoana Azy.
Inona no Nataony? Andriamanitra nanangana Azy tamin’ny
andro fahatelo, avy tamin’ny maty. Ary androany dia misy
Hazo Ampakarina iray; nanomboka tany aoriana tany amin’ny
fiandohana Izany, tany aoriana tamin’nyAndron’ny Pentekosta.
93 Henoy, ianareo olona izay mikambana amin’ny fiangonana!
Ilay Fiangonana dia tsy nanomboka mihitsy tany Nise, Roma.
Nanomboka tao Jerosalema Izy, tamin’ny Andron’ny Pentekosta,
no nanomboka ilay Fiangonana. Avy eo dia inona no nataon’izy
ireo? Nanohy nandrafitra fotsiny; ary Andriamanitra manohy
mandrantsana an’ireo sampana. Avy eo dia nandrafitra ny
Loterana izy ireo; nandrantsana an’ireo sampana. Wesley;

nandrantsana an’ireo sampana. Pentekosta; nandrantsana
an’ireo sampana. Mandra-pahatonga azy…
94 Fa hanana Hazo Ampakarina iray Andriamanitra! “Izay
rehetra nohanin’ny valalavao sy nohanin’ny sompanga, dia
Haveriko,” hoy ny Tompo. Malakia 4 dia miteny amintsika fa
haverina amin’ilay Finoana tany am-boalohany isika tahaka
azy tamin’ny Andron’ny Pentekosta, “ny Finoan’ireo ray.”
Mino isika fa ho tonga izany. Mino aho fa izao no fotoana
ho an’izany ankehitriny. Malazo sy maina ireo rantsana, ary
ho esorin’izy ireo amin’ilay Hazo izy ireo, mba ahafahan’ny
voankazo hitondra ny tenany eo an-tampon’ilay Hazo. Oh,
oadray!
95 Mety tsara ireo hazavana ireo. Ilay Fiangonana androany
dia io hazavana io miampy an’izay noraisina androany. Izany
dia mba hamarana an’ilay fijinjana. Araka ny hitantsika,
hoe ilay Hazo izy tenany, na…Tsy maintsy masaka miaraka
amin’ny Hazavana ny vary, mampakatra ny tenany avy amin’ny
ravimbero iray mankany amin’ny voa iray, ary avy amin’ny
voa iray manohy. Masaka miaraka amin’ny Hazavana izy. Ny
hazavan’ireo taona hafa dia manambara fotsiny ihany an’ity
taona ity. Ny hazavan’i Luther dia nanambara ny—ny hazavan’i
Wesley. Wesley nanambara ny hazavan’ny Pentekosta. Ilay
hazavana iray ihany izany, mitohy masaka fotsiny amin’ny
alàlan’ny Hazavana. Raha mba afaka mahita an’izany fotsiny
mantsy ny olona!
96 Fotoana vitsy lasa izay, namaky lahatsoratra kely iray
aho, izay nisy an’ilay mpanjakavavin’i Angletera, (tsy io
mpanjakavavy io) ilay mpanjakavavy hafa, nandeha izy mba
hijery orin’asa mpanao taratasy iray izay nanao taratasy tena
tsara. Ary rehefa nanontanian’ny filohan’ilay orin’asa izy,
nentiny nitety izy. Te-hahita izy hoe ahoana no nanamboarana
an’io taratasy tsara io. Nentiny izy ary nasehony azy ireo
milina fanaporetana rehetra sy ny sisa. Ary tamin’ireo andro
ireo, dia nanao ny taratasy avy tamin’ireo vorodamba izy
ireo. Tsaroantsika tsara izany. Noho izany dia niditra tao
amin’ny efitra iray izy ka nanokatra ny varavarana, ary tsy nisy
afa-tsy andiam-borodamba tao. Ilay mpanjakavavy, tamin’ny
fahagagana, dia nanao hoe, “Inona ireto zavatramaloto ireto?”
97 Ilay lehilahy izay…ilay filohan’ny orin’asa, nanao hoe,
“Fitafiana io, omaly. Hitanao, lasa loto izy. Tsy arianay izy, fa
izy no taratasin’ny ampitso.”

Hoy izy hoe, “Tsy azoko izany.”
Hoy izy hoe, “Ho azonao izany rahampitso.”

98 Noho izany rehefa nampandalovin’izy ireo an’ilay
milina fanaporetana ireo vorodamba ireo, nandalo dingana
fanadiovana anankiray, ary—ary zavatra anankiray izay tsy
maintsy nandalovany, dingana iray; rehefa nivoaka izany,

dia ravin-taratasy tsara tarehy. Nieritreritra ilay filoha fa
hampiseho zavatra iray amin’ilay mpanjakavavy izy izay
tsy fantany mihitsy. Napetrany teo ambonin’izany ny sariny
mihorirana, ary nataony printy ao amin’io taratasy tsara tarehy
io. Rehefa noraisin’ilay mpanjakavavy ilay izy, dia nahita ny
sariny mihorirana manokana izy tao amin’ilay vorodamba
maloto, omaly, satria nandalo dingana anankiray izany.
99 Oh, raha Luther, Wesley, ary izy rehetra ireo, no afaka
nahita an’izany, hoe ny zavatry ny omaly dia azo ampiasaina
rehefa mandalo dingana anankiray fotsiny ihany izy! Rehefa
manambara ny Hazavana ny Fanahy Masina, avy amin’ny
fanamarinana mankany amin’ny fanamasinana, mankany
amin’ny batisan’ny Fanahy Masina, ary ankehitriny ilay ora
farany an’ny Fihavian’i Kristy; dia manana an’ilay sary
mihorirana izy ao anatiny, tsy an’ny mpanjakavavy, fa an’ilay
Mpanjakan’ny Lanitra izay maneho ny Tenany, tahaka ny
mahalasa ny fiangonana akaiky kokoa ao amin’ny havitsiana,
tahaka ny asam-panompoana izay tokony ho ilay karazana
asam-panompoana iray ihany izay Nananany.
100 Ireo izay maty tao amin’ny taonan’i Luther, tao amin’ny
fanambanin’ilay pyramida, ohatra; tsy fampianarana pyramida
iray, fa ho ohatra iray fotsiny.
101 Tena tanteraka io pyramida io, raha efa mba tany ny
iray aminareo. Tsy afaka mampiditra hareza fiharatana iray
ianareo, saiky. Ny—tsy nanana fangaron-tsimenitra izy ireo
tao anatin’izany, araka ny fantatsika. Tena lehibe ilay mari-
tranon’izany! Ankehitriny, verin’izy ireo ilay vatotendro. Tsy
fantatr’izy ireo hoe aiza no misy azy. Ankehitriny rehefa
miverina io vatotendro io, dia ho tahaka ny sisa amin’izany
mihitsy izy, hifanaraka amin’ilay vato izay navela hisokatra izy.
Raha tsy maintsy hametraka an’ilay vatotendro eo amboniny
ianareo, dia tsymaintsy ho tahaka an’izany ilay izy.
102 Ary rehefa miverina Jesosy, dia hahita Fiangonana iray izay
voasasa Izy, tsy misy pentina na fikentronana, ary ho ilay asam-
panompoana iray ihany izay Nananany izany. Izany no hamerina
an’ilay Vatotendro.
103 Tahaka ny tànako eto, ao amin’ny aloka iray. Aloka iray
ilay izy, miha-maizina fotsiny izy arakaraky ny mahalasa
ny tanako ho…Negatifa iray izy eto, ary pozitifa iray eto.
Tahaka ny negatifa iray sy pozitifa, dia lasa miha-matevina
izy; miha-maizina, miha-maizina, miha-maizina, ary farany dia
mikambanamiaraka izy, lasa anankiray ny negatifa sy pozitifa.
104 Izany dia rehefa miray miaraka ny Fiangonana sy Kristy,
amin’ny maha-Ampakarina, miaraka amin’ilay Fanahy iray
ihany izay tao Aminy ho eo Aminy; rehefa avy ao amin’ny
fanamarinana io Fiangonana io, fanamasinana, batisan’ny

Fanahy Masina, ao amin’ny andro farany, ary manatsara azy
ankehitriny ho an’ny Fihavian’ny Tompo.
105 Oh, aoka tsy ho ilay ampahany mafy eo amin’Izany, ry
rahalahy Pentekotista. Mamiràta amin’ny Teny ka inoy ny kely
tsirairay an’Izany. Aza miditra ao anatin’ireo isma sy ny sisa
ireo, araka ny hitantsika miseho amin’izao andro izao. Aza
gaga amin’izany, satria ho avy ilay Vatotendro, hiantsoantso
hoe, “Aba, Ray,” tsy ho ela mihitsy, “Ry Andriamanitro! Ry
Andriamanitro!” Eny,mino an’izany amin’ny foko rehetra aho.
106 Hitanareo ve ilay izy? Fantatrareo ve izay tiako lazaina?
Izany no Kristy ankehitriny maka an’ireo vorodamban’ny
omaly, ny Loterana, Metodista, Presbyterana, sy ny sisa, ary
mampandalo an’izany eo amin’ny dingana iray Izy. Karazana
dingana inona? Dingan’ny Fanahy Masina; izay nananan’izy
ireo, miampy; manao an’izanymandra-Panaony printy ny Sariny
Manokana, rehefa lasa iray ao amin’ny firaisana ilay Fiangonana
sy Kristy. Andriamanitra, ekeo izany! Matoky aho fa hitanareo
ilay izy. Raha tena hitanareo izany…
107 Mampahatsiahy ahy tantara iray izany, izany dia rehefa
ilay—nandeha ilay fifohazana Gallois lehibe. Ny sasany
tamin’ireo lehilahymalaza teto amin’ny firenena dia nihevitra fa
handeha any izy ireo ka hahita an’ilay fifohazana Gallois, izay
hiseho. Ary raha nandeha tany izy ireo, mba hahita, dia nahita
an’ilay tranobe nanaovana azy. Rehefa tonga tany amin’ny Pays
de Galles izy ireo, dia nihodinkodina, nanomboka nanontany
mikasika ny hoe taiza no nisy an’ilay tranobe. Nahita manam-
boninahitra kely iray izy ireo nitsangana teo amin’ny zoron-
dàlana, nanao ny satroka tommy kely, ary nampisavilivily ny
langilanginy nihodina sy nihodina tahaka an’izao. Ary noho
izany dia nanatona azy ireto lehilahy ireto, ka nanao hoe,
“Tompokolahy, azonao tenenina amiko ve hoe ao amin’ny
tranobe inona no anaovana an’ilay fifohazanaGallois?”
108 Hoy izy hoe, “Eny, tompoko, izaho ilay izy! Izaho ilay izy!”
Nahoana? Nanaparitaka an’ilay fifaliana sy ny Hazavan’ilay
fifohazana Gallois—Gallois tao anatiny izy.
109 Tokony ho izany ilay fiangonan’ny Pentekosta amin’izao
andro izao, manontany hoe, “Iza Jesosy Kristy, ilay tsy miova
omaly, anio, ary mandrakizay?” Ny Hazavan’Ny Filazantsarany
dia tokony hamiratra miaraka amin’ny Tenin’ity taona ity,
manambara an’i Jesosy Kristy amin’ny firenena, tahaka azy
tamin’izany mihitsy.
110 Tena feno ny fifohazana Gallois izy hany ka izy no lasa
fifohazana Gallois.
111 Tokony ho tena feno an’i Kristy isika hany isika—
hampitaratra Azy amin’ny herin’Ny Teniny isika izay
notsinjaraina ho antsika amin’ity andro ity. Ry rahalahy, aza
mitsoraka ao amin’ireo zavatr’izao tontolo izao, aza manao,

ireo fiahiany izay mitondra anareo lavitra. Mijanòna amin’ny
Filazantsara. Diniho ny Teny tsirairay! Aza miverina amin’izay
nolazain’ny mopera iray. Ndao isika handeha avy hatrany
ankehitriny eo amin’izay nolazain’i Jesosy fa tsy maintsy
hiseho amin’izao andro izao. Eny, tompoko. Isika no natao
ho Hazavan’ity taona ity, maneho ny Filazantsara. Luther no
hazavany. Wesley niaraka tamin’ny hazavany, Pentekosta no
hazavany. Fa, mandroso lavitra kokoa eo amin’ilay làlana isika
ankehitriny, miditra ao amin’ny Ampakarina isika, nantsoina
hivoaka, ilay Voafidy. Tsarovy, raha izany ianareo, dia tahaka
an’io manam-boninahitra io fotsiny ianareo, nanana Azy tao
anatiny izy.

112 Tsarovy, ity no taom-piangonana fahafito, ny Taom-
Piangonan’i Laodikia. Araka ny Apokalypsy 3, dia mandà
an’i Kristy izy ireo. Avy tamin’ny taom-piangonana tsirairay
izay voatonona ao amin’ny Baiboly, dia ny Taonan’i Laodikia
no ratsy indrindra amin’izy rehetra ireo. Izy no namoaka Azy,
nandà Azy, nametraka Azy tany ivelany.

113 Efa hitanareo ve ilay fahatakonan’ny volana, indray
alina, talohan’ny nandehanan’ilay papa nankany Roma, avy
any Roma nankany Jerosalema? Jerosalema, ilay fiangonana
tranainy indrindra; ny volana dia tandindon’ny fiangonana,
mampitaratra foana ny hazavan’ny masoandro, amin’ny tsy
maha-eo ny masoandro, ary takona izy. Nanao sary an’izany
teo amin’ny solaitrabe iray aho teto, telo na efa-taona lasa izay,
ka naneho an’ireo fiangonana, tao amin’ireo trano an-jatony
sy an’arivony nanerana ny firenena. Inona izany? Aloka iray.
Ny fotoana voalohany hany nialan’ny papa iray, mba hiverina
eto, tonga tamin’ny—tamin’ny anaran’i Paul, sy ny sisa, nandeha
nitety an’ireo toerana ireo; tsy maintsy nitso-drano an’ilay
renirano, mba hiampitana azy, sy ny sisa. Inona no ilain’ilay—
ilay renirano tso-drano?

114 Inona ny olana amin’ity taom-piangonana izay iainantsika
amin’izao andro izao ity? Tsy afaka mahita an’izany ve
ianareo? Andriamanitra manambara an’izany eny amin’ny
lanitra, manambara an’izany ao amin’Ny Teniny, manambara
an’izany eo amin’ny gazety, manambara an’Izany eo anivon’ny
olona? Tsy afaka manokatra ny masonareo ve ianareo ka mahita
an’ilay ora? Izy ireo no manambara ny Fahamarinana. Ity no
Hazavan’ny ora.

115 Diniho ilay hetsika ekiomenika lehibe, izay miditra ao
amin’io fiombonambe any io ankehitriny, manao sary iray ho
an’ny bibidia mihitsy, ao amin’ny Apokalypsy 17, izay nolazainy
fa hataony marina tokoa. Hipetraka tsara ho an’izany ve ianareo
vahoaka Pentekotista ka hiditra ao anatin’izany? Tonga ilay
oran’ny fanerena.

116 Izao no fotoana hitsanganana sy hanadiovana ny fanilonareo
ankehitriny, ary hamiratana miaraka amin’ny Filazantsaran’i
Jesosy Kristy sy ny Hery.
117 Fantatro fa tsy malaza ity, rehefa maro amin’ireo sakaizako
Pentekotista no mipetraka miaraka amin’ilay papa sy ny sisa,
ka manao hoe, “Fihetseham-po iray tena ara-panahy.” Ho
ahy, izany dia—diso izany. Manohitra ny Baiboly izany. Aoka
ny Tenin’Andriamanitra no ho Fahamarinana. Eny, tompoko.
Izao no fotoana ankehitriny. Hitantsika ireo hetsika lehibe
mandroso ao amin’ny…Oh, toa tsara ilay izy amin’ny maso ara-
boajanahary, azo antoka.
118 Toa tsara i Kaiafa teo amin’izay nambarany tamin’ireo
mpisorona, tamin’izany andro izany, io andro rehetra io. Fa
Jesosy no Hazavana izay nanao ny Teny ho velona, saingy
ireo fivoriambeny sy ny sisa no nanajamba ny mason’izy ireo
tamin’Izany. Hoy Izy hoe, “Avelao izy ireo hipetraka tsara; raha
ny jamba no mitarika ny jamba, dia hianjera any anaty lavaka
izy ireo.”
119 Miverina eo amin’izany fotoana izany indray isika, ry
rahalahy sy anabavy. Miverina eo amin’izany ora izany indray
isika. Mariho. Nahoana? Ilay antony iray ihany.
120 Hitantsika fa ny—ireo hazavana lehibe izay niainantsika
ireo, tamin’ireo andro lasa, dia nety tsara izy ireo, tsy manana
na inona na inona manohitra azy ireo isika. Fa, ity Taom-
Piangonana Laodikia ity, mitandrema tsara, tsarovy, nolavin’i
Kristy izy. Ary izanymarina tokoa nomaha-izy azy ankehitriny.
121 Nihetsika manodidina io fivoriambe malaza io, mba
hampiray an’ireo Protestanta rehetra miaraka, io hetsika
ekiomenika io. Ary inona no ataony? Manakona an’ilay tena
Teny izy, ny tenany, ary ny Teny dia Kristy. Ahoana no
ahafahan’izy ireo manao? Rehefa, ny Siansa Kristiana, sy
Rahalahy Mitambatra, ary maro amin’ireo olona ao anatin’ireo
rafi-pandaminana lehibe hafa, ny sasany mino ny fahaterahana
ara-virijiny, ny sasany tsy mino, ny sasany mino an’ity sy itsy.
Ahoana no ahafahanareo manakambana ny tenanareo amin’ny
tsi-finoana? “Ahoana no ahafahan’ny roa miaraka mandeha
raha tsy mifanaraka izy ireo?” Mivoaha avy eo anivon’izy
ireny ka misaraha, ary raiso ny Teny Masin’Andriamanitra ka
mijanòna eo akaikin’Izany.
122 Voatery haneho Ny Teniny Jesosy Kristy. Ny zavatra
ilaintsika amin’izao andro izao dia ny fisehoan’ny Malakia
4. Hitsangana amin’ny Anaran’i Jesosy Kristy Tompo
ny mpaminany iray hafa, ka hamokatra marina tokoa
an’izay Nampanantenainy hatao. Noho izany, mahafoy am-
pahajambana an’Izany ny olona ka miditra avy hatrany ao
anatin’ny aizina, tahaka ny nataon’izy ireo foana.

123 Diniho ankehitriny, mahita isika, ilay antony iray ihany,
izay amin’izao andro izao, izay andàvan’izy ireo, mandà ny
Hafatra ireo fiangonana, manohombo ny Teny, mandroaka ny
Teny. Ankehitriny raha tsy mikambana amin’izany ianareo, dia
tsy afaka akory aza ianareo—tsy afaka hanana ny fiangonanareo
akory aza ianareo. Hakaton’izy ireo izany. Tsy maintsy miditra
ao anatin’izany ianareo. Raha tsy manao an’izany ianareo, dia
mikatona ianareo. Koa ahoana ny amin’izany? Oh, tohano Izay
marina! Tsarovy, fotoan’ny fanohomboana indray izao, saiky.
124 Ny jiro sandoka no nahatonga an’ilay lehibe indrindra—
ilay fandrobana lehibe indrindra izay hany nananan’izao tontolo
izao, tany Angletera, vao tsy ela akory izay. Ny fandrobana
lehibe indrindra izay hany natao, dia vita tamin’ny alàlan’ny
jiro sandoka iray. Fandrobana fito tapitrisa dolara no vita
tamin’ny alàlan’ny jiro sandoka iray izay nampandeha mora
an’ilay fiaran-dàlamby, ary tsy afaka nahita an’ilay lehilahy
ny Scotland Yards. Lasa niaraka tamin’izany izy ireo, tena
fetsy mihitsy. Izany no fantatra ho fandrobana lehibe indrindra
izay hany vitan’ireo mpandroba, tao amin’ny ara-boajanahary.
Nandroba an’izao tontolo izao izany, tamin’ny fandrobany lehibe
indrindra.
125 Ary ny fandrobana lehibe indrindra izay hany natao
tamin’ny fiangonan’i Jesosy Kristy, dia natao tamin’ny alàlan’ny
hazavana sandoka, famiratan’ny taona iray hafa, ary nandà
an’ilay Hazavana izay voateny mialoha ho an’ity taona ity.
Amena. Hazavana sandoka, famiratan’ny omaly! Aza mandeha
ao anatin’ny famiratan’ny omaly. Mandehana ao amin’ny
hafanan’ny Zanaka androany. Aza manosika ny tenanareo
hiditra ao amin’ny fanalofana ara-anaram-piangonana, manao
hoe, “Efa lasa ireo andron’ny fahagagana.”
126 Hoy Jesosy hoe, “Izao famantarana izao no hanaraka an’ireo
izay mino: handroaka devoly amin’Ny Anarako izy ireo, hiteny
amin’ny fiteny vaovao izy ireo. Ireo famantarana ireo no
hanaraka azy ireo.”
127 Hoy izy ireo hoe, “Mety tsara izany ho an’ireo apostoly; fa tsy
ho antsika.” Famiratana iray izany.
128 Hoy Jesosy hoe, “Izao famantarana izao no hanaraka an’ireo
izaymino, any amin’izao tontolo rehetra izao.” Eny, tompoko.
129 Ankehitriny dia inona ny olana? Mandeha ao amin’ny
famiratana iray, izany no nahatonga an’ilay fandrobana
lehibe indrindra, izany no nanaisotra an’i Kristy tao amin’ny
fiangonana. Hitanareo, ahoana no ahafahan’i Kristy haneho ny
Tenany ao amin’ny Teny iray izay nampanantenaina amin’izao
andro izao, amin’ny alàlan’ny fanekem-pinoana mangatsiaka
iray an’ny omaly? Tsy manafana an’ilay Voa izany. Tsia,
tompoko. Ilay fandrobana lehibe indrindra an’ny fiangonana!

130 Mafana? Ary, tsarovy, tsy hanamasaka an’ilay Voan’ny
androany io hazavan’ny fanekem-pinoana mangatsiaka
io. Mandà an’ilay Voa izany. Izany no zavona izay
eto ambonin’ny tany, ilay hatevenana. Izao no fotoana
hitsanganan’Andriamanitra sy hamelomana ny Jiro indray,
manao Ny Teniny ho velona. Izany tokoa, Hazavana! Tsy
hanamasaka an’ilay Voa io fanekem-pinoana mangatsiaka io.
Tsy hanao tokoa izany.

Ary, tsarovy, ny fandrosoana dia nanao dia niaraka tamin’ny
masoandro.
131 Araka ny noteneniko taminareo tany am-piandohana,
tsy maintsy mandinika an’ireo fanoharana aho, ny fomba
andehanan’ny natiora. Tsy manana fianarana hanaovana
an’izany aho; tsy ilaiko izany. Aleoko manana an’izay ananako,
toy izay ny fianarana rehetra eto amin’izao tontolo izao. Manana
an’i Jesosy Kristy aho. Mahita Azy miaina amin’Ny Teniny
tanteraka aho, ary izay ihany no ilaiko fantarina.
132 Ary raha nateraky ny Fanahin’Andriamanitra ny olona iray,
dia hizaha ny Soratra izy ka hahita raha Izany no valiny ho
an’ny androany. Ny valiny an’ny andro dia Kristy. Kristy no
Teny. Rehefa tonga amin’ny fiainana ny Teny, dia izany no
maneho ny Hazavana izay nampanantenaina ho an’ny androany.
Ao amin’ity Taonan’i Laodikia maizina ity, vitsy fotsiny, “Izay
Raisiko, no Faiziko, Anariko. Mibebaha,” hoy Jesosy, “ka
miverena.” Mitodiha amin’ny Teny. Izy no Teny. Manatòna Azy.
Eny, tompoko.
133 Diniho ilay Hazavana. Avy any Atsinanana Izy, mandeha any
andrefana. Eo amin’ny Morontsika Andrefana no misy antsika.
Efa nanana dingana telo Izy, sa tsy izany? Nanana dingana telo
Izy. Niampita ny rano Izy, intelo. Avy tamin’i Paoly, ary niampita
an’i Méditerranée, tonga tao Alemaina, nazava niaraka tamin’i
Luther i Alemaina; niampita ny English Channel, niditra tao
Etazonia ary ankehitriny…niditra tao—tao Angletera; avy eo,
Angletera, dia niampita an’i Pacifique Izy, nankany Etazonia.
Ary nitady ny làlany tamin’ny alàlan’ny hafatr’i Luther izy,
nanohy hatrany, mandra-pahatongan’ny ampahany faran’Izany
eto amin’nyMorontsiraka Andrefana indray.
134 Ary nanomboka tamin’ny fahamatoran’ilay voa, nanomboka
tany aoriana rehetra tany nanomboka tamin’i Luther, nanerana
ny taona rehetra, dia tokony ho ny fahafenoan’ny Filazantsara
izany ankehitriny, ny Herin’Andriamanitra hanamasaka. Ilay
Hazavana izay efa voaseho tamin’ny alàlan’ny fanamarinana,
fanamasinana, ny taona pentekotista, dia tokony hanamasaka
an’ilay Hazo Ampakarina ho an’ny Fihavian’i Jesosy Kristy
Tompo; mba ahafahan’i Kristy ho voaseho ao amin’Ny
Fiangonany, amin’ny maha-Olona iray, Izy sy Ny Vadiny, Izy
sy Ny Ampakariny. Amena. Izao ilay ora izay iainantsika. Izao

no Hazavan’ny andro. Mandehana ao amin’Izany! “Aoka ho
voavonjy, ny faran’ny tany rehetra.”
135 Tena mamitaka ny famiratan’ny fiangonana an’ity andro ity,
hoy Jesosy ao amin’ny Matio 24. Hoy Izy hoe, “Hamitaka an’ilay
tena voafidy izany raha azo atao.” Hitanareo, tsy hoe Luther
no tsy handray…Tsy afaka namitaka Metodista iray i Luther.
Ny Metodista iray tsy afaka namitaka Pentekotista iray. Marina
izany, hitanareo, fa ahoana ny amin’ny Ampakarina? Izany
no nanapotsitra ny mason’ireo Pentekotista. Hia. Hitanareo,
niverina nankany amin’ny fanekem-pinoanareo ianareo,
nankany amin’ny endrikareo, nandrafitra, ary nanana andian-
dehilahy izay niteny taminareo an’izay hatao.
136 Ny Baiboly no mampanantena an’ireo zavatra ireo. Mila
lehilahy sy vehivavy izay feno ny Fanahin’Andriamanitra isika.
137 Raha milaza ianareo fa manana ny Fanahin’Andriamanitra
ao anatinareo, ka manao teny fikasana anankiray
Andriamanitra Ato, dia ahoana no ahafahan’io Fanahy Masina
io hanisy tsindrim-peo an’Izany, hanao hoe, “Eny, mety ho
mety tsara izany ho an’ny taona iray hafa. Tsy tahaka an’izany
no inoanay Azy”? Tsy ny FanahyMasina izany.
138 Ny olona izay feno an’Andriamanitra, dia iray izy sy ny Teny.
Izany tokoa, izany izy. Vokatry ny firaisana iray izany, firaisana
iray eo amin’Andriamanitra sy ny olona.
139 Ahoana no ahafahan’ny vehivavy iray, izay ho vadin’ny
lehilahy iray, mifamadika, hanao zavatra izay tsy tiany
hataony? Ahoana no ahafahantsika hisakaiza amin’izao tontolo
izao, sy ireo anaram-piangonana sy rafi-pandaminana, ary
mandà an’ilay Hazavan’ny ora? Ahoana no mety hahavita
an’izany, rahalahy sy anabavy? Miaraka amin’ny fitiavana
masina sy fanajana ho an’ny tsirairay avy aminareo, ahoana
no ahafahantsika hanaiky an’ireo zavatra ireo? Ahoana no
ahafahantsika hihaino an’izany? Miverina avy hatrany eo
amin’ny lohalikareo indray izany.
140 Aza manameloka an’ireo Loterana; satria, nanameloka
ny Katolika izy ireo. Aza manameloka an’i Wesley; satria,
nanameloka ny Loterana izy. Hitanareo, tahaka an’izany, rehefa
manameloka an’ilay Zavatra izay mitranga amin’izao andro
izao ianareo ary mihodina miala amin’Izany; rehefa mahita ny
fiangonanareo miditra ao amin’io hetsika ekiomenika lehibe io
ianareo, sy ny sisa tahaka an’izany, mitarika anareo, ny tsirairay
avy, ao amin’ny mariky ny bibidia, ka mandray azy ianareo.
Olonamahitsy fomaro nomiditra avy hatrany ao anatin’izany.

Hoy ianareo hoe, “Olona tsara izy ireo, olonamasina.”
141 Toy izany koa ireo mpisorona ireo. Raha tsy maintsy haka
ny fahamasinan’i Jesosy Kristy aho, na ireo vokatry ny Fanahy,
maro aminareo no nandeha teo amin’ity…Ankehitriny, tsy hoe
tsymanaja an’ilay izy.Mino ny Teny tsirairay an’izany aho.

142 Maro no hilaza hoe, “Oh, niteny tamin’ny fiteny tsy fantatra
aho. Nahazo Azy aho.” Tsy Izy izany. Tsia, tompoko.

Maro amin’izy ireo no manao hoe, “Ny vokatry ny Fanahy,
ity Izany.” Izany ve?
143 Ndao apetratsika eo amin’ny raharaham-pitsarana Jesosy
(Andriamanitra, mamelà ahy) vetivety. Ndao isika hanadina
anareo, ary izaho no ho ilay mpisorona. Hilaza aminareo aho
hoe, “Ity Lehilahy tanora ity, tonga eto amin’ny tanàna, antsoina
hoe Jesosy avy any Nazareta. Aza mihaino Azy ianareo. Mino
ny vokatry ny Fanahy isika. Ankehitriny dia jereo eto, ny
mpisoronareo antitra tsara fanahy. Izy, ny raibeny, rain’ny
raibeny, dia efa mpisorona daholo. Natolony, ny fiainan’ny
fahatanorany rehetra. Nijanona tsara tao amin’ny seminera izy.
Nandinika izy, nino izy, izy—nanao ny zavatra rehetra izay
hany nampianarin’izy ireo azy izy. Mahafantatra ny Soratra
izy, manomboka amin’ny A hatramin’ny Z. Izy mihitsy aza no
manoratra an’Izany, izy tenany. Manoratra an’ireo Soratra, izy
tenany, ireo mpanora-dalàna no manao. Ary indro izy, lehilahy
malaza iray! Fantatrareo fa izany izy.
144 “Inona no nitranga rehefa niteraka anareo ny reninareo?
Iza no nitsangana teo an-tongom-pandriananareo? Io mpisorona
antitra tsara fanahy io. Rehefa saika hisaraka i neny sy dada,
dia iza no nametraka ny sandrin’izy ireo nanodidina azy roa ka
nitarika azy ireo hiverina tamin’Andriamanitra? Io mpisorona
antitra tsara fanahy io. Hia.
145 “Ary indro Jehovah mitaky zanak’ondry iray ho fanatitra,
ho an’ny fahotana. Ilay mpandraharaha, mipetraka eto amin’ny
tanàna eto izy ireo ary izy ireo—mivarotra ny entany izy ireo, sy—
sy ny sisa, ireo vokany ary mamokatra, ary na inona na inona
hamidin’izy ireo. Tsy miompy zanak’ondry izy ireo. Ary inona
no nataon’ireompisorona?Nanamboatra tranoheva kely iray teo,
mba hivarotan’izy ireo zanak’ondry, mba ahafahan’io lehilahy io
hiditra, hanadio ny fanahiny amin’i Jehovah.
146 “Inona no nataon’ity lehilahy, Jesosy avy any Nazareta, ity?
Fiangonana inona no Nihaviany? Anaram-piangonana inona
no Ikambanany? Kara-piombonana inona? Horoahintsika any
ivelany Izy. Tsy hanana na inona na inona hatao Aminy
isika, satria manameloka ny tsirairay avy amintsika Izy.
Inona no Nataony? Mandeha any Izy ary maka an’izany, eo
amin’izay iezahan’ny olona hanao ny fanahiny ho voavonjy, ny
fiangonana,” araka ny hiantsoantsika azy amin’izao andro izao,
ianareo olona misaina ara-panahy, “Naongany ny latabatra,
natsipiny ireo vola madinika; naka tady ka nandrandrana
azy ireo niaraka, ary nandroaka azy ireo; ary niantso an’io
mpisorontsika antitra masina io hoe, ‘ny zanaky ny devoly,’ io
lehilahy antitra tsara fanahy izay nampindrana anareo an’io vola
io rehefa tao anatin’ny olana ianareo.

147 “Iza no hitsangana eo akaikinareo sy handevina anareo
rehefa maty ianareo? Io mpisorona antitra tsara fanahy io.
Manana ny vokatry ny Fanahy izy. Fa manana ny vokatry ny
Fanahy ve ity Jesosy avy any Nazareta ity?”
148 Tsy afaka mitsara amin’ny alàlan’ny fitenenana amin’ny
fiteny tsy fantatra ianareo, tsy afaka hitsara amin’ny alàlan’ny
vokatry ny Fanahy koa ianareo. Fa izany dia fanehoana iray
an’ny Tenin’Andriamanitra, nentina teo amin’ny Hazavana. Ny
Hazavana no manao an’izany.

Ilay olona izay mandeha ao amin’io Hazavana io! Tsy
niantehitra tamin’ny fitenenana amin’ny fiteny tsy fantatra
Jesosy Kristy, na dia nanao an’izany aza Izy. Tsy Izy no vokatry
ny Fanahy, na dia nanao aza Izy. Tsy afaka mitsara an’izany
ianareo. Fa nino Izy ary nanisy tsindrim-peo an’Izany, ary
Andriamanitra dia niaina ny Teny tsirairay an’ny teny fikasana
an’izany andro izany tamin’ny Alàlany. Izany noHazavan’ny ora.
Izany no porofo.
149 Rehefa miteny amiko ny olona iray fa ny Fanahy Masina izay
niditra tao amin’izy ireo dia handà ny Tenin’Andriamanitra ho
marina, dia misy zavatra tsy mety amin’izany. Misy zavatra tsy
mety amin’ireo semineranareo, sy ny sisa, rehefa mampianatra
ny olona an’io teolojia fanasana ati-doha rehetra sy ny karazany
an’izao andro izao io izy ireo. Ho nanao an’ilay zavatra iray ihany
manohitra ny Tenin’Andriamanitra ireo olona ireo, ary hitarika
azy ireo hankao amin’io famonoana ekiomenika any io, nahoana,
izany tokoa, diso izany.
150 Miteny an’izany amin’ny Anaran’ny Tompo aho! Diniho dia
jereo raha tsymarina Izany, ilayHazavana, ilayHazavan’ny ora!
151 Tsy hitondra fijinjana iray mihitsy ireo fanekem-pinoana
mangatsiaka ireo. Tsy maintsy manana Fiangonana iray izay
voasasa tao amin’ny Ràn’ny Zanak’ondry isika, ary lasa iray
amin’ny Teny, mba ho ilay Fiangonana.
152 Ireo famiratan’ny fiangonana amin’izao andro izao, hoy
Jesosy, dia tena mamitaka, “saiky ilay Voafidy raha azo natao.”
Ilay Voafidy ihany! “Fa tahaka ny tamin’ny andron’i Noa,
izay nisy fanahy valo voavonjy, dia ho toy izany koa amin’ny
Fihavian’ny Zanak’olona.” Tena, tena vitsy no ho voavonjy
amin’izany fotoana izany.
153 Inona no ataon’izany? Mitarika avy hatrany mankao
amin’ny famonoana izany. Hitantsika izany ao amin’ity aizina
ankehitriny izay iainantsika ity. Mamarana aho, amin’ny
filazana an’izao. Ao amin’ity aizina ankehitriny izay iainantsika
ity, ireto andro izay iainantsika ankehitriny ireto, rehefa maty
ny Hazavana teny amin’ny lanitra, dia maty Izany eto anivo,
anoloana, mba haneho amintsika; naneho tamin’ny alàlan’ny
Baiboly, teo amin’ireo Tombokase Fito, an’izay niseho. Ary eto
Andriamanitra dia manambara an’izany mihitsy eny amin’ny

lanitra, midina avy hatrany ary manambara an’izany eto an-
tany. Arymandeha ao anatin’izanymihitsy ireo fiangonana!
154 Iza no hamonjy an’io Ampakarina kely mihazona ny Teny
io arak’izany? Inona no hitranga Aminy rehefa nihodina
nankao amin’ny hatsiaka Izy, tamin’ny alàlan’ny Tenany? Tsy
hangatsiaka Izy, ny Tenin’ny teny fikasana voamarina an’ity
andro ity. Oh, eny. Izany dia tahaka ny…
155 Manahiran-tsaina izany, fantatro fa izany izy, amin’ny
olona, ny mahita ny fiangonana milaza fotsiny hoe, “Eny, saiky
ilay zavatra iray ihany fotsiny izany.” Jesosy no nilaza fa ho
tahaka an’izany ilay izy. Ho izany ilay izy, hany ka, “Hamitaka
an’ilay tena Voafidy izany raha azo natao.” Oh, eny. Eny,
tompoko.
156 Mampahatsiahy ahy lehilahy iray tany Florida mihitsy izany,
vao tsy ela akory izay. Niresaka izy, nilaza fa nanana fiara
Chevrolet iray izay tsy nandeha rehefa tany Florida izy, ary
nilaza fa nentiny nankany amin’ny garazy ilay izy. Ary nanatona
teo ity mekanisiana ity, ka nanao ny zavatra rehetra hipetraka
miaraka, fa tsy afaka namelona azy izy. Napetrany tao anatiny
ny zavatra rehetra, izay vitany. Navaoziny ireo zavatra samihafa
rehetra ireo, saingy, zavatra iray hafa, tsy nety fotsiny ilay
izy. Ary tsy afaka namelona azy izy. Nanohy nanandrana sy
nanandrana fotsiny izy. Nikorontan-tsaina ilay mekanisiana
kely, nandeha nihodinkodina, nanerana an’ilay tranobe rehetra,
naka an’ity.
157 Ary nitsangana ilay lehilahy, nanao hoe, “Miandry ny fiarako
aho, tompoko. Tara aho. Tsymety vitanao ve ilay izy?”
158 Hoy izy hoe, “Manao izay rehetra azoko atao aho,” tena
nikorontan-tsaina sy nikoropadropaka. Dia nanohy izy.
159 Nanatona avy hatrany ny lehilahy mihaja iray tsara fitafy
ka nijery azy nandritry ny fotoana fohy, ary nilaza tamin’ilay
mekanisiana, rehefa avy namela ny lohany ho vaky vetivety teo
izy, hoy izy hoe, “Nahoana ianao no tsy mikasika an’ity fotsiny?
Tsy mahazo herin’aratra ianao.”
160 Noho izany dia hoy izy hoe, “Tsy nieritreritra an’izany
mihitsy aho.” Noho izany dia nahodiny fotsiny io zavatra kely
hafa io, na mety ho inona ilay izy teo, dia nampitainy ilay—ilay
herin’aratra, velona ilay fiara.
161 Nitodika izy ka nanao hoe, “Iza moa ianao?” Fantatrareo ve
hoe iza izy? Ilay lehiben’ny injenieran’ny—an’ny General Motor.
Izy no nanamboatra an’ilay zavatra. Izy no namolavola azy.
162 Ao amin’ity ora ity, rahalahy, rehefa manontany isika
hoe inona ny olana amin’ny fifohazantsika, inona ny olana?
Manana ny fitaovana sy ny zavatra rehetra isika, manana an’ireo
mekanika isika, fa aiza ireo Dynamika? Izany no ilaintsika,
mampiditra an’i Jesosy Kristy eo amin’ny sehatra. Inona

ny olana? Teneniko aminareo, misy Anankiray eto androany,
haleloia, antsoina hoe ny Fanahy Masina, izay afaka mikasika
an’ireo Dynamika. Izy noDynamikan’ireomekanika.
163 Isika dia mitsangana androany, isika Pentekotista, ho iray
amin’ireo fiangonana lehibe indrindra ao amin’ny firenena,
an’alinaliny no miampy isan-taona, saingy aiza io Fanahy
Masina io? Manaiky an’izany isika, amin’ny alàlan’ny fitenenana
amin’ny fiteny tsy fantatra, ary hitantsika hoe ahoana no
nihetsehany. Manaiky an’izany ny Metodista, amin’ny alàlan’ny
fikiakiahana. Manaiky an’izany i Luther, amin’ny alàlan’ny
finoana, sy ny sisa tahaka an’izany. Tsy izany no Izy.
164 Ilay izy dia ny Teny! Ilay izy dia ny Teny nampirehetina, ny
Hazavana no mandrehitra an’ireo mekanika ka lasa Dynamika
izy ireo. Izy ireo no Dynamika, rehefa ireo Dynamika, rehefa
tonga eo amin’ny mekanika ireo Dynamika. Izany no mamelona
an’ilay zavatra hihodina. Marina izany. Raiso ny Teny. Rahamisy
zavatra kely anankiray tsy ampy, eo amin’Izany, dia tsy ho velona
izy. Esory ny vesatra rehetra, ny isma rehetra, ny fanekem-
pinoana rehetra, mba ireo Dynamika, ny Fanahy Masina, no
afaka hikoriana manerana ny Teny ka hanamarina ny Teny izay
nampanantenaina ho an’izao andro izao; amin’izay fotoana izay
dia hitsangana amin’ny tongony ilay Fiangonan’Andriamanitra
lehibe tahaka ny fiaramanidina haingam-pandeha iray, miainga
mankeny amin’ny lanitra hihaona amin’ny Tompony. Marina
tokoa izany. Raha tsy manao an’izany isika, dia tsy hety ilay
izy. Izany ny amin’io. Eny, tompoko. Iza no hanao an’izany?
Iza no hitahiry an’izany amin’ity andro izay eritreretintsika ity?
Tsarovy, tsarovy, rahalahy.
165 Ankehitriny dia mampahatsiahy ahy tantara kely iray hafa
izany. Tsy hoe miverina amin’ny tantara, fa nitsangana tany
Carlsbad ny sakaizako iray, New Mexico, rehefa tany izahay
nanao fivoriana iray tany Carlsbad. Ary nisy andian’olona iray
tany nandeha nidina tao anatin’io zohy io.
166 Oh, izaho—tsy tiako mihitsy io karazan-javatra io, tao
ambany tao izay lalina, ary teo amin’ny maily iray tao
ambanin’ny tany. Izaho, eto ambony eto aho no afa-po. Noho
izany, nidina hatrany amin’ny farany izy ireo. Izaho te-handeha
avo kokoa, fa tsy ambany kokoa. Noho izany aho…
167 Nentin’izy ireo io lehilahy io, nandeha nidina tao. Ary
sakaizan’ilay lehilahy izy, ary nidina niaraka tamin’izy ireo
ny zananivavy kely sy ny zananilahy kely. Ary—ary nandeha
nidina nankao ambany rihana goavana iray, oh, ataoko fa, an-
jatony sy an-jatony ary an-jatony dian-tongotra ambanin’ny
savaivon’ny tany, nandeha nidina tany. Ary ilay lehilahy teo
akaikin’ilay fanapihana iray, tampoka teo [Manapoapoaka
ny rantsan-tànany Rahalahy Branham—Mpand.] dia nanapika
an’ilay fanapihana. Ary tena mainty sy maizina ilay izy, hany ka

tsy afaka nahita ny tànanareomihetsika eo anoloan’ny tavanareo
akory aza ianareo. Zazavavy kely iray, zavatra kely iray, tena
natahotra. Nanomboka nihiakiaka tamin’ny tampon’ny feony
izy hoe, “Oh, maizina ilay izy!Maizina ilay izy!Maizina ilay izy,”
nihiakiaka am-pahataitairana.
168 Sendra nitsangana ny anadahy keliny. Nihiakiaka tao
anatin’ny aizina izy, hoy izy hoe, “Aza matahotra, ranabavy kely,
misy lehilahy iray eto izay afakamandrehitra ny jiro.”
169 Haleloia! Inona no hataon’ilay Fiangonana kely? Aza
manahy. Misy Lehilahy iray eto androany izay afaka
mandrehitra ny Jiro, izany dia Jesosy Kristy Tompo. Oh, hia.
Jesosy Kristy Tompo!
170 Tsarovy, ilay jamba…ireo—ireo lehilahy mpanan-
karena tamin’ny andro nahaterahan’i Jesosy, tsy nesorina sy
nohajambaina tamin’ny famiratan’i Jerosalema izy ireo rehefa
tonga tany, nanontany mikasika Azy. Ny teolojian’izy ireo—tsy
afaka nanazava an’izany ny teolojia. Fa rehefa nihodina izy ireo,
dia nanaraka an’Izany hatrany amin’ilay Hazavan’ny Fiainana
Mandrakizay.
171 Ianareo mpandraharaha amin’izao andro izao, aza
mandinika ny famiratan’ireo rafi-pandaminana ireo, fa mifikira
amin’ny Teny. Izany no hitarika anareo eo amin’ny Hazavana.
Aza matahotra, ranabavy kely, misy Lehilahy iray eto Izay afaka
mandrehitra an’ireo Jiro. Misy Kristy iray eto Izay afaka manao
Ny Teniny ho velona mitovy tahaka Azy tamin’izany mihitsy,
manamarina ny Tenany hoe Izy no tsy miova omaly, anio, ary
mandrakizay. Mino an’izany ve ianareo?

Ndao isika hitsangana.
172 Manana dimy ambin’ny folo minitra aho alohan’ny fotoana
handehanana hankany amin’ny fivorianamanaraka. Hanangana
ny tànanareo ve ianareo ka hanao hoe, “Andriamanitra, areheto
eo amiko ilay jiro, izao maraina izao. Mino ny Teny aho. Mino
an’ireo mekanika aho. Apetraho ao anatiko ireo Dynamika,
Tompo”? Atsangano ny tànanareo ka miantsoantsoa Azy hoe,
“Tompo, areheto ireo Jiro!” Misy Lehilahy iray eto izay afaka
mandrehitra an’ireo Jiro. Maty isika, ao amin’ny kominisma, ary
lanin’ireo karazana valalavaon’ny rafi-pandaminana rehetra,
saingy misy Lehilahy iray eto Izay afaka mandrehitra an’ireo
Jiro. Izany Lehilahy izany dia ny Fanahy Masina, Izy tenany,
Jesosy Kristy voaseho ao amin’ny Fanahy!
173 Tompo Jesosy, kasiho ny tsirairay avy amin’ireo tànana
ireo; tsy ny tànana ihany, fa midìna eo amin’ny sandry hatrany
amin’ny fo, ka areheto ny Jiron’ny Filazantsara. Amin’ny
Anaran’i Jesosy! 

